
U SUMBEDZA IPFI ḼAWE

 Kha ri kotamise ṱhoho dzashu lwa tshikhalanyana. Khotsi
wa Ṱaḓulu vha funeaho, ri khou livhuwa nga u vha fhano

madekwana a ṋamusi. Riṋe, ri khou livhuwa nga u ḓivha uri
Vhuhone Havho vhu na riṋe fhano. Zwino ri rabela uri Vha
funze muṅwe na muṅwe washu, sa vhunga ri na ṱhoḓeya. Ri zwi
humbela nga Dzina ḽa Yesu. Amen. (Ni nga dzula.)
2 Ndi ḓipfa ndi wavhuḓi nga u vha na hedzi khudzaipfi dzi
shumaho. Zwo mmbaisa nge nda ṱoḓa u thithisa dziḽa mulovha,
Mulaedza we nda vha ndi tshi khou ṱoḓa ni tshi u wana nga
maanḓa.
3 Huno ndo ṱoḓa uri vhoinwi ni kone u zwi vhona
zwavhukuma-kuma. Ndi yone—ndi nga misi ine ra vha nayo.
A ro ngo imiswa nga tshivhidzo. Ro imiswa kha Kristo, ni a
vhona. Ndi Ene iyo Nḓila a eṱhe. Ndi Ene fhethu ha tsireledzo
fhedzi, fhethu hu hoṱhe he Mudzimu a vhuya a vheya Dzina
Ḽawe. Huno Mudzimu vho ri Vha ḓo ṱangana na vhathu ngomu
afho fhethu he Vha nanga u vheya Dzina Ḽavho; hu si kha khoro
iṅwe na iṅwe, fhedzi kha khoro ye Vha nanga. Huno henefho
fhethu Vha ḓo ṱangana na vhathu, nahone henefho fhedzi. Huno
ri wanulusa uri Mudzimu a vho ngo vhuya vha vheya Dzina
Ḽavho huṅwe fhethu fhedzi kha Murwa Wavho, Yesu Kristo, sa
vhungamurwa a tshi dzulela u hwala dzina ḽa khotsi.
4 Huno zwino ni ri, “Zwo luga, izwo zwi amba mini ṋamusi?
Muṅwe na muṅwe u ri, ‘Ndi kha Yesu.’”
5 Ndi Ene Ipfi. Hezwo, “U rangani ho vha hu na Ipfi, nahone
Ipfi o vha a naMudzimu, nahone Ipfi o vha a eneMudzimu. Ipfi a
itwa ṋama nahone a dzula vhukati hashu.” Hafhu, zwo ṅwaliwa
hafhu kha Nzumbululo ndima ya 19, musi ri tshi Mu vhona a tshi
bvelela, Muselwa na Muhwe, khanzu Yawe yo ngwandamedzwa
kha Malofha, “Dzina Ḽawe ḽo vha ḽi tshi pfi ‘Ipfi ḽa Mudzimu.’”
U tou vha Ipfi ḽa Mudzimu.
6 Huno, hezwo zwo ralo, U tou vhamaanḓa a ṋeyaho vhutshilo.
U tou vha Muya Mukhethwa wo raloho, yone—yone dainamiki
ine ya ḓa kha mekhanikhi, Maipfi, ane a Ḽi ita uri ḽi tshile. Huno
zwoṱhe zwi teya u shumisana, kana a zwi nga vhuyi zwa shuma.
Zwi teya u dzhiya Bivhili yoṱhe, Kristo nga vhuḓalo, Mafhungo
maḓifha o fhelelaho.
7 Ndi khou ṱoḓa u ri, kha itsho tshigwada ye nda i vhona kha
theḽevishini vhusiku ho fhiraho, ndi tshi ḓivha uri zwo vha zwi
tshi khou ya u iteya, huno nda i lavhelesa. Ndi khou ṱoḓa u bula
kha havha vharathu, avho vhe vha vha vha kha itsho tshigwada,
tshipiḓa tsha vhukoni tsha hani tsha u fhindula dzimbudziso!
Huno ndi wa u sasaladza nga maanḓa, ni a ḓivha, zwo ḓiralo,

fhedzi ho vha hu si na tshithu tsha u sasaladza hafho. Zwo vha
zwi tshi tou vha zwavhukuma, huno ndi nga tendelana na izwo,
nga phesenthe dza ḓana. [Tshivhidzo tshi a sea—Mudz.] Ndi a
livhuwa. Amen. Idzo phindulo dzo vha dzi dzone-dzone. Hezwo
ndo zwi fululedza. Ndi tou tama arali ndo vha ndi na ḽitambwa
uri ndi zwi sumbedze kha tshivhidzo tshanga ngei hayani. Zwo
vha zwi zwa vhuḓi nga maanḓa.

8 Huno ndi khou livhuwa zwihulu nga u ḓivha uri—uri
Mudzimu vho shuma kha vhuṅwe vhuimo, nga nnḓa ha
tshigwada tshashu tsha Pentekostaḽa, nahone vha khou takula
vhanna, idzo mbeu dza Mudzimu, dze dza vha dzo dzula nnḓa
afho lwa iyi miṅwaha yoṱhe, dzo lindela Tshedza uri tshi dzi
penyele.

9 Huno zwi dovha hafhu zwa ri fha tsivhudzo, khonani, u ḓivha
uri Yesu o ri, “Musi havha vhasidzana tshipofu vho eḓelaho
vha tshi thoma u ḓa u renga Oiḽi, ndi zwenezwo he Muhwe a
bvelela.” Ngauralo ri a kona u vhona nga izwo, musi ri tshi vhona
Vhaepisokoḽepiene, Phuresibatherieni, Methodisi, Baphuthisi,
Ḽuṱere, vha tshi bvelela uri vha wane Oiḽi, zwenezwo iyo yo vha
awara yeMuhwe a ḓa ngayo. Kha ri elelwe izwo.

10 A tho ngo vhuya nda ita uri Billy, murwa wanga, uri a ambe
zwenezwo kha nṋe sa zwe a ita tshikhalanyana tsho fhiraho. O
ri, “Baba, a thi vha vhudzi zwine vha teya u ita. A thi ṱoḓi u nga
ndi a vha takadza nga tshiṅwe tshithu, fhedzi,” a ri, “baba, tshini
na tshini tshine vha ita, vha vheye tshifhinga tshavho tshoṱhe u
itela vhathu vha lwalaho.” A ri, “A thi athu u vhona vhathu vha
lwalaho vho ḓala nga u rali!” A ri, “Ndo ṋetshedza garaṱa dza
maḓanamavhili nga tshikhalanyana kana zwivhili.” A ri, “Hu na
vhathu vhanzhi vho no khou lwala!” O ita zwi so ngo ḓoweleyaho
nga u mmbudza izwo.

11 Huno musi ndi tshi ḓa madekwana a ṋamusi na notsi
ṱhukhu dzo ṅwaliwa fhasi hafha, na dziṅwe tsumbedziso nga
ha khaṱhulo i ḓaho, huno ndi tshi ḓivha uri ro dzula fhano
madekwana a ṋamusi na mbiti dza Mudzimu dzi tshi fhufhuma
fhasi hashu, huno hu si kale dzi ḓo ḽi swiela. Huno nga u ḓivha
uri mbiti dza Mudzimu dzo lindela; kha tshikhala tshine zwa ḓo
ambiwa, zwi ḓo fhela, lwa dzimiḽioni. Huno ndi tshi ḓivha uri
mbiluni yanga, na nga u ḓivha uri zwo tou ralo! Huno zwenezwo
ri vhona vhanzhi vha lwalaho, vha tshi kombetshedza na u
kokodza.

12 Huno ndi elekanya, “Madekwana a ṋamusi, vhunzhi havho
ndi Vhakriste.” Huno i rani ndi ambe kha havha, vhoinwi vhana
vha Mudzimu. Tshini na tshini tshine na ita, ni litshe tshiṅwe
na tshiṅwe tshi ṱuwe. Ni shumele Mudzimu, masiari na vhusiku,
nga mbilu yaṋu yoṱhe. Vhoinwi, ni a kona u zwi pfa uri hu na
tshiṅwe tshithu tsho khakheyaho. Ni a kona u zwi amba musi

ni tshi tshimbila zwiṱaraṱani, itanu…na hoṱhe hune na ya. Ni a
ḓivha, arali ni wa tshimuya; huno ndi a zwi ḓivha uri no ralo.
13 Huno ndo vha ndi tshi khou amba na muthu, Mukomana
Stromei. A thi ḓivhi arali Tony a fhano, kana hai. Ene, o vha
a…[Murathu u ri, “Tony Salameh?”—Mudz.] Tony Salameh,
Salameh, Salameh? Hai. A si ene Tony ane nda khou amba.
[Murathu u amba zwiṅwe zwithu.] Hai, hoyu a si ene Tony ane
nda khou amba. Hoyu ndi Tony wa—wa—wa Tucson. Dzina ḽawe
ndi nnyi? [Muṅwe muthu u ri, “Stromei.”] Stromei! Ndi a ḓivha
uri ndi Salameh, Stromei, kana vhaṅwe.Ndiwana zwoṱhe…
14 Vhengeleni ḽawe, ḽiṅwe ḓuvha, ho ḓa muthu, o vha a tshi
khou rwa zwavhukuma, o vha a tshi khou amba zwiṅwe zwithu
zwe zwa vhuisamuhumbulo kha nṋe,musi ndi…tshifhinga tsho
fhelaho tshe nda vha ndi—ndi India.
15 Hune, ndi elekanya uri Murena vho ri ṋeya gogo ḽihulusa ḽe
ra vhuya ra vha naḽo tshiṅwe tshifhinga, ho vha hu ngei Bombay.
Ro vha ri sa koni na u wana fhethu na huthihi ha u vha dzudza,
vhathu vha zwigidi zwi na fumi na zwi na fumi.
16 Huno phanḓa ha musi ri tshi swika henefho, ho vha hu
na gurannḓa yo ṱalutshedziwaho. Zwo luga, yo vha yo ralo,
India ndi shango ḽa nyambo mbili, ḽo vha—ḽo vha ḽi bammbiri
ḽa Tshikhuwa. Huno nda ri, “Zwo luga, midzinginyo i nga vha
yo fhela, zwiṋoni zwi khou fhufhela murahu hayani hazwo kha
zwiṱaha zwazwo.”
17 Maḓuvha a si gathi phanḓa ha musi mudzinginyo u tshi
ḓa, we wa kwashekanyela mitsheṱo fhasi na zwiṅwe. Zwiṋoni
zwiṱuku zwi ḓiwanela vhulalo matomboni, nahone zwa fhaṱa
zwiṱaha zwazwo; huno nga masiari kana vhukati ha ḓuvha, musi
ḓuvha ḽi tshi khou fhisesa, phukha dzoṱhe dzi ima u mona na
idzo mbondo dza matombo, uri dzi wane murunzi. Huno lwa
maḓuvha mavhili, zwiṋoni zwo bvela kule ha miri, a zwo ngo
vhuya zwiṱahani zwazwo; huno maḓuvha mavhili, phukha, nngu
na kholomo, a dzi ngo kona u vhuya nga masiari, kana u sendela
tsini na idzo mbondo. Dzo—dzo dzula mudavhini nahone dza
gogoḓelana, u itela murunzi.
18 Zwenezwo nga u tou ṱavhanya, mudzinginyo, we wa
dzinginyisa mbondo nahone wa tshinyadza zwifhaṱo. Huno, ni
a vhona, arali hezwo zwiṋoni zwiṱuku zwo vha zwi henefho, ndi
musi zwo lovha. Arali kholomo dzo vha dzo ima fhasi halwo, na
nngu, ndimusi dzo lovha. Tsivhudzo yaMudzimu khamupo!
19 Maḓuvha a si gathi o fhiraho, fhasi ngei kha vhengele ḽa
Mukomana Tony, ndo vha ndi tshi khou thetshelesa muthu
henefho we a ri…Musi hoyu mudzinginyo u tshi iteya Alaska,
o vha a tshi khou reya fhasi ngei hune ra hu vhidza Stony Point,
ngei Mexico. Huno a ri, “Zwiṋoni a zwo ngo ḽa, na khovhe a dzo
ngo ḽa. Ho vha hu na tshiṅwe tshithu tsho khakheyaho. Huno,
nga u tou ṱavhanya, mudzinginyo wa bvelela.”

20 Huno ḽiṅwe ḓuvha, musi uḽa u tshi iteya ngei India, kana
henefho he wa iteya hone, o ri o vha a tshi khou reya hafhu.
A elekanya, “Zwo luga, a zwo ngo ḓoweleya. Hedzo khovhe dzi
ḽa nga tshino tshifhinga. A hu na u ela maḓini, na fhethu na
huthihi. Maḓi o dzika, tshifhinga tshone-tshone tsha uri khovhe
dzi ḽe, fhedzi a dzo ngo ḽa. Huno na zwiṋoni zwoṱhe zwine kanzhi
zwi vha zwi nnḓa henefho, gavhani, dzi tshi hwala hedzi khovhe
na zwiṅwe, zwoṱhe zwo vha zwi tshi khou tshimbila u mona na
khunzikhunzi, dzo gogoḓelana. Nga tshikhala tshi sa ri mini, u
kalwa ha lwanzhe vhu wanalaho fhasi-fhasi ha thoma u takuwa
sa hezwi, mudzinginyo wo iteya seli kha ḽiṅwe siya ḽa ḽifhasi.”
Ni a vhona, idzo khovhe dzo zwi ḓivha uri ho vha hu na tshiṅwe
tshithu tsho khakheyaho, tshiṅwe tshithu tsho vha tshi tshi khou
ṱoḓa u iteya. Izwo zwiṋoni zwo ḓivha zwithihi.

21 Ngoho-ngoho, arali Mudzimu vha tshi ṋeya khovhe na
tshiṋoni ṱhalukanyo, zwingafhani-ha Vha tshi teya u ṋeya
Vhawe—vhana Vhawe! Ri a zwi ḓivha uri ri vhufheloni
ha tshifhinga, nahone khaṱhulo yo lindela, ngauralo kha ri
dzike. Shavhelani kha Mudzimu nga mbilu yaṋu yoṱhe! “O
Kaperenaume, iwe wo takulelwaho ṱaḓulu, u ḓo tsitselwa fhasi
heleni,” huno ṋamusi yo dzula fhasi ha mmbete wa maḓi. Itanu
elelwa, huno ni rabele.

22 Zwino, madekwana a ṋamusi, ndi khou ṱoḓa u vhala fhethu
hafha kha Luṅwalo, lwa tshikhalanyana. Ri khou ya u rabelela
vhalwadze. Billy o ri o ṋetshedza garaṱa nnzhi dza thabelo. Huno
o ṋeya dziṅwe mulovha, huno a tho ngo swikelela na nthihi
yadzo vhusiku ha mulovha. Huno ndi a vhilahela, musi Muya
Mukhethwa wo ḓa…Hu tou vha…Ni nga si Zwi ite uri zwi
shume. Zwi tou nga tshifareleli tshiṱukhu, ni tou ḓiisela kha
gere. Ndi inwi muṋe ane a ita uri Muya Mukhethwa u shume,
hu si nṋe. Ni tou ita izwo inwi muṋe. Ngauralo nṋe, vhusiku
ho fhelaho, ndo vhona na kha tshifhinga tsha u ṱalukanya, a wo
ngo tevhelelana na vhathu zwa vhuḓi. Vho vhonala sa vha sa u
tevheleli. Ndo zwi wana, henefha hu si kale, zwi vhonala nga
u ralo, zwinzhi kana zwiṱuku, musi ndi tshi khou amba, ndi tshi
vheya zwanḓa kha vhalwadze, vha a ḓivha.

23 Ri teya u limuwa uri ngomu hashu ho ṋewa, riṋe vhane vha
tenda Yesu Kristo nahone vho bebiwaho nga Muya Wawe na
u ḓadzwa nga aḽa maanḓa a ṋeyaho vhutshilo, hayo maanḓa
a ngomu haṋu. Nga u vheya zwanḓa, kha vhaṅwe, sa zwe
vhafunziwa vha ita u tsa na tshikhathi, Zwo fhodza vhalwadze
kokotolo, zwo vusa vhafu, Zwo sumbedza mabono, zwiporofito.
Huno Muya muthihi we wa tshila vhukati ha vhaapostola vha
kale u khou tshila ngomu ha tshivhidzo ṋamusi, u tshi shuma
zwithu zwithihi. Huno musi ri tshi ṱavhanya u limuwa izwo! Ni
a vhona, hu si na ndavha uri zwi khou shuma hani, ni khou teya
u zwi limuwa na zwi tenda. A zwi nga thusi tshithu, u swika ni

tshi zwi tenda. Fhedzi musi ni tshi tou zwi tenda, thaidzo dzaṋu
dzi a fheliswa. Heyo ndi ngoho.
24 Zwino kha ri vule kha Luṅwalo. Ndo vha ndo dzula nnḓa
hafho, tshikhalanyana tsho fhelaho, nda ṅwala fhasi maṅwe
Maṅwalo, u itela u shandukisa ḽiṅwalwa ḽanga u itela vhusiku.
Huno ndi khou ṱoḓa u vhala zwiṅwe kha Ipfi ḽa Mudzimu, u bva
kha Bugu ya Luka Mukhethwa, ndima ya 8, i tshi thoma kha
ndimana ya 40. Thetshelesani zwino, ndi khou ya u vhala nga
maanḓa.

Huno zwa bvelela, uri, musi Yesu o vhuya, vhathu
vho mu ṱanganedza nga dakalo: ngauri vho vha vho mu
lindela vhoṱhe.

25 Naa ayo a nga si vhe maitele a vhuḓi kha vhathumadekwana
a ṋamusi?

Huno, vhonani, ha ḓa munna ane a pfi Yairo, huno
o vha a muhulwane wa tshikolo: huno a wela fhasi
milenzheni ya Yesu, nahone amu humbela uri a ḓe nḓuni
yawe:

Ngauri o vha a tshi tou vha na ṅwananyana mubebwa
a eṱhe, wa miṅwaha ya fumimbili, huno o vha o eḓela
a tshi khou fa. Fhedzi musi a tshi ya vhathu vha mu
pwanyeledza.

Hunomusadzi we a fhedza miṅwaha ya fumimbili a na
thaidzo ya malofha, we a fhedza thundu dzawe dzoṱhe
kha dziṅanga, fhedzi hu si na a konaho u mu fhodza,

A bvelela nga murahu hawe, huno a kwama lupendelo
lwa nguvho yawe: huno u fhalala ha malofha awe ha
mbo ḓi tumuwa na zwenezwo.

Huno Yesu a ri, Ndi nnyi o nkwamaho? Musi vhoṱhe
vho landula, Petro na avho vhe vha vha vha nae vha
ri, Thovhela, magogo a ya u pwanyeledza na u u
sukumedza, huno wa ri, Ndi nnyi o nkwamaho?

…Yesu a ri, Muṅwe muthu o nkwama: ngauri Ndi pfa
maanḓa o nṱutshela.

Huno musi musadzi a tshi vhona uri o vha a so ngo
dzumbama, a ḓa a tshi tetemela, nahone a wela fhasi
phanḓa hawe, huno a zwi khwaṱhisedza khae phanḓa ha
vhathu vhoṱhe uri o mu kwamela mini, na uri o fhodza
hani zwenezwo.

Huno a ri khae, Ṅwana-nga, rula mbilu: lutendo lwau
lwo u fhodza; ṱuwa nga mulalo.

Huno musi a…tshi kha ḓi amba, ha ḓa muṅwe u
bva kha nnḓu ya muhulwane wa tshikolo, a tshi ri,
Ṅwananyana wau o lovha; u so ngo thithisa Thovhela.

Fhedzi Yesu a zwi pfa, a mu fhindula, a ri, U so ngo
ofha: tou tenda fhedzi, huno u ḓo fhodzwa.
Huno musi o swika nḓuni, a sa tendele hu tshi dzhena

muthu, nga nnḓa ha Petro,…Yakobo, na Yohane, na
khotsi na mme a ṅwana.
Huno vhoṱhe vha lila,…vha tshi mu ṱungufhalela:

huno a ri, Ni so ngo lila; ho ngo fa, fhedzi o tou eḓela.
Huno vha mu sea vhoṱhe, nga u ḓivha uri o fa.
Fhedzi a vha bvisela nnḓa vhoṱhe, nahone a mu fara

nga tshanḓa, huno a vhidzelela ene musidzana, a tshi ri,
Musidzana, vuwa.
Huno muya wawe wa vhuya hafhu, nahone a vuwa

zwenezwo: huno a laya uri vha mu fhe ṋama.
Huno vhabebi vhawe vha kanuka: fhedzi a vha vhudza

uri vha so ngo vhudza muthu zwo iteyaho.
26 Kha ri rabele. Khotsi wa Ṱaḓulu vha funeaho, musi ri tshi
vhala heḽi Ipfi, ri a zwi ḓivha uri heyo ndi ngoho. Hezwi zwo
iteya. A si tshiṅwe tshiṱori tshi si ho tshine ri nga vhala khaṅwe
tsha gurannḓa kana iṅwe bugu ya khumbulelo, fhedzi hezwi zwi
bva kha Bugu ine ra i ḓivha sa Ipfi ḽa Mudzimu. Ri a tenda uri
zwo iteya. Ri a tenda uri hoyu Yesu we a ita hezwi zwithu zwi
lavheleseyaho, zwithu zwivhili hafha, tsha musadzi a na thaidzo
ya malofha, na ṅwana o faho, ri a tenda uri ndi Ene Murwa
wa Mudzimu, we Mudzimu a Mu vusa vhafuni nahone a Mu
sumbedza kha riṋe, madekwana a ṋamusi, nga muthu wa Muya
Mukhethwa.
27 Huno ri a tenda uri Vha na riṋe fhano madekwana a ṋamusi.
Huno ri tshi tenda uri Ha shanduki mulovha, ṋamusi, na lini
na lini, u pfela Havho vhuṱungu hu swikelela kha vhathu. Huno
musi vhathu vha tshi sendela u itela Vhone, mvelelo dzi fanaho
dze dza ṋewa nga ḽiya ḓuvha dzi ḓo ṋeiwa kha ḽino ḓuvha.
Zwi tendele hafhu, Khotsi, uri ri vhe na nḓodzo ntswa. Vhunga
Mukomana Shakarian o humbela nga vhungoho hoṱhe, hu si
kale, huno a humbela uri vhathetshelesi vha tende, ri khou
humbela hafhu nga Dzina ḽa Yesu Kristo. Amen.
28 Ndi khou ṱoḓa u amba lwa tshikhalanyana, huno hezwo
hu ḓo vha tshikhalanyana, ngauri ndi khou ṱoḓa u ḓisa havho
vhathu vha na garaṱa dza thabelo nṱha hafha na u vha rabelela.
Huno nda litsha zwiṅwe zwithu nga u tou rabelela vhalwadze.
Fhedzi phanḓa ha musi ri tshi rabelela vhalwadze, ri khou teya
u ḓisa vhathu kha eneo maitele. Ndi maitele ane a dzulela u
bveledzamvelelo. Ndimaitele ane na a dzhiya khaMudzimu.
29 Afha ndi musadzi we a kwama nguvho Yawe, o fhola, a na
thaidzo ya malofha. Sole ḽo mu sema kha tshifhaṱuwo Tshawe
nahone ḽa vheya khare ya mipfa kha ṱhoho Yawe, huno a sa pfe
maanḓa.

30 Ndi mayele. Zwi dzhiya maitele. Huno ndi zwine zwa vha
zwone madekwana a ṋamusi, khonani i funeaho, zwi dzhiya
maitele. Ro ralo, nahone ri tenda uri ro ralo, Vhuhoneni ha Yesu
Kristo, fhedzi ndi maitele aṋu ane a ḓisa mvelelo. Mashumele
a fhano, na nungo dza u ṱuṱuwedza. Arali na nga tou thoma,
Mudzimu u ḓo fhedzisa zwoṱhe.
31 Zwino, heyi thero ine nda khou ṱoḓa u amba ngayo, lwa
tshikhalanyana, ndi: U Sumbedza Ipfi Ḽawe. Zwino hetsho ndi
tshithu tshihulwane, tsha u elekanya uri:USumbedza Ipfi Ḽawe.
32 Zwino Mudzimu u a kona u sumbedza Ipfi Ḽawe,
madekwana a ṋamusi, sa vhunga O vhuya a Ḽisumbedza. Huno
Bivhili yo dovha ya ri, “Ṱolani zwithu zwoṱhe. Farelelani kha
izwo zwi re zwone.”
33 Zwino no zwi pfa, a hu na thimathimo, no u pfa murero
wa kale, “Zwi sumbedzeni, ndi ḓo zwi tenda.” Fhedzi arali zwi
si ngoho. Tshifhinga tshinzhi ndi vhona zwithu zwinzhi zwi
tshi sumbedziwa, zwe zwa sumbedziwa na nga tshisaintsi, huno
fhedzi vhathu vha si zwi tende naho zwo ralo.
34 Ndo vha ndi tshi khou amba na muṅwe muthu, hafha a si
kale. Ro vha ri tshi khou amba nga ha phodzo Khethwa. A ri,
“Ndi nga si zwi tende. A thi na ndavha uri hu ḓo iteya mini, uri
ni na vhuṱanzi vhungafhani hazwo vhune ni nga ntsumbedza, a
thi zwi tendi naho zwo ralo.” Zwo luga, ngoho-ngoho, hu si na
ndavha uri uyo muthu ni nga mu itela mini, o—o xela. A nga si
tende. A hu na tshithu khae, tsha u tenda.
35 Ndo vha na—na tshenzhemo tshiṱuku hafha, vhege yo
fhiraho, sa vhunga noṱhe ni tshi zwi ḓivha uri ndi—ndi a zwima.
Huno musi ndi tshi vhuya kha muṱangano wanga, ndo vha ndi
khou zwima ndau. Huno murahu ha musi ndi tshi pfulutshela
Arizona, ndi zwa vhuḓi, ndi tama u zwima phukha khulwane,
huno ndi takalela u ya vhukati hamupo nahone nda u lavhelesa.
36 Zwino, a thi muvhulayi. Ndi tou zwima fhedzi. Ngauralo, a—
a thi takaleli u tshinyadza phukha, a—a thi elakanyi uri ndi zwa
vhuḓi. Ndi elekanya uri na tshone ndi tshivhi u vhulaya phukha,
musi ni sa khou i shumisa na u ya u i shumisa lwa ndivho, u
fana na musi ni tshi nga vhulaya tshiṅwe tshithu-vho. Ndi a
tenda uri zwo khakheya. A ri teyi u ita izwo. Mudzimu o ri ṋeya
zwone sa zwiḽiwa na ndivho, nahone a ri teyi u dzi tshinyadza.
Fhedzi zwino zwine mulayo wa ri ni nga dzhiya, zwoṱhe zwo
luga. Fhedzi ni so ngo tou zwi tambisa.
37 Huno nda dzula fhasi henefho, khalaṅwaha yo swika u
itela zwiṅwe zwithu zwoṱhe. Ndau dzi vhulaya kholomo nnzhi.
Huno ndi a ḓivha vhorabulasi vhanzhi nṱha ngei shangoni.
Huno tshifhinga tshoṱhe musi dzi tshi vhulaha, ndi nga mini,
vha ya mmbidza, musi ndau i tshi dzhena vhukati ha nngu.
Iṅwe khonani yanga, vhuṅwe vhusiku, o xelelwa nga doḽara dzi
yelaho kha furaru-ṱhanu, nga vhusiku vhuhihi, nga ndau nthihi

i tshi vhulaha dzingwana. A dzhena ngomu, huno, zwo tou ralo,
dziṅwe ndau dzoṱhe dzi khou ya u badelela tshivhi tshawe. Huno
zwo ralo nda fara iyo ndau, huno zwo ralo yo vha i ndau khulu,
ya vhulapfu ha maga a ṱahe, huno i tshi lemela u yela kha mbili
na zwiṅwe, ngauralo yo vha i—yo vha i ndau khulu ya vhuḓi.
38 Huno zwenezwo nda ṱutshela shango ḽa Arizona, nda gonya
Utah, u ya u zwima. Huno zwo ralo ndo vhudziwa uri ho vha hu
na vhathu nṱha ngei, uri muthu we nda vha ndi tshi khou ya u
zwima nae, o vha a murei wa muvhuso, “Huno, u itela zwivhuya,
u so ngo amba tshithu na tshithihi nga vhurereli, tsini hawe.” A
ri, “O vha a muthu a konḓaho.”
39 Huno nda ri, zwo luga, ndo vhudza uyo muthu we nda vha
ndi tshi khou ṱuwa nae, nda ri, “A thi nga zwi ambi.”
40 A ri, “U so ngo ri ‘mureri.’ Arali wa ralo, a u nga yi u
zwima.Ha nga ḓo u ṱanganedza.” A ri, “Ndo zwima naemaḓuvha
mararu, nahone nda eḓela nae vhusiku vhuṅwe na vhuṅwe, nda
ḽa nae ḓuvha ḽiṅwe na ḽiṅwe, huno ho ngo vhuya a ri, ‘Matsheloni
a vhuḓi. U ita hani? U khou ṱoḓa tshithu tsha u ḽa? Ṱanzwai
phuleithi.’ Na luthihi!” A ri, “Zwino u so ngo amba tshithu
ngazwo.”
41 Nda ri, “A thi nga ambi ipfi na ḽithihi.” Ngauralo a tho ngo
mu vhudza u ri thi nga rabeli, fhedzi ndo sokou dzulela u mu
vhudza uri ndi…Huno nda rabela.
42 Ngauralo musi ri tshi swika nṱha hafho, muthu hoyo o vha
a wa mvelo i konḓaho, huno a tho ngo vhuya nda elekanya uri u
a tenda tshithu. Huno o vha o lozwa lushie masiku a si gathi
phanḓa ha hezwo, ṅwana o bebiwaho o oma. Ngauralo, ra ya
u zwima. Huno nga ḓuvha ḽa vhuvhili, muthu we nda vha ndi
tshi khou zwima nae o mu vhudza, uri ndi zwima hoṱhe-hoṱhe
u mona na shango. Ngauralo musi muṅwe muzwimi, o vha a
na nṋe, a kha ḓi bva u ṱuwa, ro vha ri nṱha maṱhakheṱhakheni;
he ra gidimedza ndau, u swika ri tshi i swikisa matomboni,
huno ya ngalangala. Huno zwo ralo ro vha ro dzula henefho ro
lindela mmbwa i tshi vhuya. Huno hoyu muthu a ri kha nṋe, a ri,
“Muṅwe muzwimi, khonani yau, o mmbudza uri u zwima hoṱhe-
hoṱhe.U na tshelede nnzhi?” A ri, “Ndi a kholwa a zwi nṱoḓi.”
43 Huno nda ri, “Hai,” nda ri, “a si tshelede nnzhi.” Nda ri,
“Ndo—ndo lambedziwa.”
44 Huno a ri, “Oo, ndi a vhona.” A ri, “Zwo luga, ndi a kholwa
na zwenezwo a zwi nṱoḓi hafhu, fhedzi,” a ri, “u na ḽimaga ḽine
ya u lambedza?”
45 O vha a khou zwi kokodza kha nṋe. Ndo fulufhedzisa uri a
thi nga ralo, ni a vhona. Ngauralo nda ri, ee, nda ri, “Hai, muṋe
wanga. Ndi mureri, mufunziruṅwa.”

A ri, “Mu mini?”

46 Nda ri, “Mufunziruṅwa.” Huno a sokou ima nahone a
nndavhelesa lwa miniti i si gathi.
47 Nda ri, “Naa u na fulufhelo ḽa Vhutshilo u bva afha?
Fulufhelo ḽau ndi ḽifhio?”

A ri, “Ndi nṋe Jack Mormon.”
Huno nda ri, “Ene nnyi?”
A ri, “Ene Jack Mormon.”
Nda ri, “Ndi lushaka-ḓe lwonolwo?”

48 A ri, “Lwone lune lwa ana na u ṅwa gofi, na u daha fola.”
Nda ri, “Zwo luga, u bula ha u fulufhedzeya ndi ha vhuḓi

kha muya.”
49 Huno zwenezwo a ri—a ri, “Ndi khou ṱoḓa u u vhudzisa
tshiṅwe tshithu.” A ri, “Ndo vhudziwa u pfi tshivhidzo tsha
Mormon ndi tshone tshivhidzo tsha ngoho tshi tshoṱhe tshi re
hone.” A ri, “Naa u ya tenda izwo?”
50 Nda ri, “Musi zwi tshi ḓa kha tshivhidzo, ndi a kholwa uri
tshi ḓi fana na zwiṅwe zwoṱhe. Ndi ḓivha tshithihi fhedzi tsha
Ngoho, huno hetsho ndi Yesu Kristo.” Nda ri, “Ndi a zwi ḓivha
uri ndi Ene Ngoho.”
51 “Zwo luga,” a ri, “Ndo vha na lushie lwo bebiwaho vhuṅwe
vhusiku, lwo bebiwa lwo oma.” A ri, “Ndo vhudziwa uri holwu
lushie, ngauri lwo bebiwa lwo oma, Mudzimu ho ngo vhuya a
femela mufemo wa vhutshilo khalwo, zwi sumbaho uri a thi tsha
ḓo dovha ndamu vhona.” A ri, “U elekanyamini nga izwo?”
52 “Zwo luga,” nda ri, “A u nga ralo sa Jack Mormon, ngoho
a u nga ralo. Hetsho ndi tshiṅwe tshithu tsha ngoho, a u nga
mu vhoni musi u tshi kha ḓi dzula sa Jack Mormon.” Huno a
ri…Zwo luga, o vha a tshi khou nkokodza, ngauralo nda mu
kokodzela murahunyana, ni a vhona. Ri na—na tshifhinga tsha
u kokodzela murahu. Ngauralo a ri—a ri…nda ri, “Thaidzo
ndi mini?”

A ri, “Oo, a thi ḓivhi.” Huno a ri, “Zwo luga, u
elekanya mini?”

Nda ri, “Ndo ḓowelana na vhanzhi vho lugaho…”
53 Ndo vha ndi sa zwi ḓivhi uri u Mormon. Huno ndo vha nga
maanḓa ndi…ndi a ḓivha, nga u vha uri ndi Utah, zwo vha
zwo ralo, fhedzi nda…ngauri vhunzhi ha vhathu nṱha hafho
ndi Mormon, u mona na Ḓorobo ya Salt Lake. Heyi yo vha i si
Ḓorobo ya Salt Lake, fhedzi-ha. Ngauralo nda elekanya, “Zwo
luga, ndo no vha na khonani dziṅwe dza u luga dza Mormon, ndi
kha miduba ya thabelo, vhathu vha u luga.”
54 Huno nda ri, “Ndo ṱangana na vhaṅwe vhathu vha u luga
vhane vha vha—vha vha Mormon.” Huno a ri, zwo luga, a ri…
nda ri, “A thi ḓivhi pfunzo yavho kha izwo, nahone a thi tami u
amba tshiṅwe tshithu tshi lwaho na pfunzo yavho, ngauri hezwo

ndi zwine wa vha zwone, nahone izwo ndi a zwi ṱhonifha nga
maanḓa.”Huno nda ri, “Zwo luga, huno u ya tenda izwo?”

A ri, “Ee, muṋe wanga, ndi a ralo. Fhedzi,” a ri, “A thi tshili
ndo sedza zwone.”
55 Nda ri, “Zwo luga, ndi a tenda uri Bivhili i funza uri
Mudzimu o ḓivha ulwo lushie, miṅwaha ya miḽioni yo fhelaho,
phanḓa ha mutheo wa shango.” Nda ri, “Mudzimu o vhudza
Yeremia, ‘Phanḓa ha musi u sa athu vha mbumbeloni ya mme
au, phanḓa ha musi u sa athu bvelela u bva thumbuni, Ndo u
ḓivha, nda u ita mukhethwa, huno nda u ta u vha muporofita
wa dzitshaka.’” Nda ri, “Hezwo ndi zwine A ḓivha nga halwo, ni
a vhona.”

A ri, “Zwo luga,” a ri, “ndi a livhuwa.”
56 A thoma u tsa tshikwara. Huno zwenezwo a ṱangana na hoyu
muṅwe muthu, huno a ri, “Ndi nga mini u so ngo mmbudza uri
u ḽa muthu ndi mureri?” Huno zwo ralo ra…A amba nae nyana
nahone a thoma umu vhudza ngamiṱangano.
57 Zwino, Mormons vha a tenda vhuporofita. A thi ralo…hu
nga vha hu si na na muthihi fhano, fhedzi vha—fhedzi vha a
tenda kha—kha vhuporofita. Fhedzi, ngauralo, khaṅwe ndi khou
amba nnḓa ha tshikolo, fhedzi ndi…Ee. Ee. Fhedzi, fhedzi-ha,
vha a tenda.
58 Huno u ri, a vhuya murahu kha nṋe, a ri, “Ndi a pfesesa uri
u muporofita.”
59 Nda ri, “Hai, muṋe wanga.” Nda ri, “Ndi…Murena vho
ntsumbedza zwithu zwiṱuku zwine zwa ḓo iteya.”
60 Huno a ṱuwa, na zwenezwo, a ri, “Kha ri dzhene ngomu.”
Huno a dzhena kha goloi yawe, huno a tsela fhasi ngei…kha
ḓorobo ṱhukhu yawe hune a dzula hone. Nga tshikhala tshiṱuku,
o vha a si tsheho. Ro vha ri tshi khou lugisela mmbwa, uri ri ye
kha huṅwe u zwima murahu ha tshiswiṱulo. Huno musi ro ralo,
nga mini, a ṱuwa nga goloi.
61 Hu sa athu fhela tshifhinga, muthu wa u luga a vhonalaho
sa muswa a vhuya murahu, u yela kha miṅwaha ya fumisumbe,
muṱhannga a vhonalaho samukhethwawaMukriste. A ri, “Hoyu
ndi murathu wanga.” A ri, “Haweli kha JackMormon. U tou vha
Mormon wa vhukuma.”

Nda ri, “U ita hani, murwa?”
62 Huno a ri, “Ndi a pfesesa, zwe mukomana wanga a
mmbudza, uri u muporofita.”
63 Nda ri, “Hai, muṋewanga.” Nda ri, “A si uri ndi muporofita.”
Nda ri, “Murena vho ntsumbedza zwithu zwine zwa ḓo ḓa u
bvelela.”
64 A ri, “Ndi na mbonzhe kha tshanḓa tshanga zwino, ndo
vha ndo teya ndi kha ṱafula ya muaro.” A ri, “Fhedzi murathu

wanga o mmbudza hezwi. Huno nda ri, ‘Arali zwo ralo, a
thi ṱoḓi muaro.’” A nndavhelesa maṱoni, wa vhukuma, ngoho,
ndavheleso ya vhungoho, a ri, “Vheya zwanḓa zwau kha nṋe.
Arali hezwi zwithu zwo ralo, a thi nga ṱoḓi muaro.” A ṱuwa
hayani o fhola.
65 Hoyumurathu, khonani yanga yaMukriste, o vha a tshi khou
zwima na nṋe, u bva ngei Phoenix. A ri kha nṋe, a ri…Vhaṅwe
vha havha vhatukana vho dzula henefha zwino. Muṅwe wavho
ane nda mu ḓivha u fhano. Ra ya hayani. A ri, “Mukomana
Branham, araliMurena vha u sumbedza bono huno vha u tendela
uri u vhudze avho vha Mormons zwine zwa khou ya u iteya,
hezwo zwi ḓo ḽi ladza, ngauri vho zwi ṱulutshelwa.”
66 Ngauralo, nda rabela nahone nda rabela. Huno nḓilani
yanga ya u humela hayani, ndo vha ndi tshi khou ḓa, nga
Musumbuluwo u no khou tevhela, Swondaha, nga iri ya fumi
nṱha ha tshithoma, ndo vha ndo ima lufherani, tshivhidzo tsho
no bva aḽamatsheloni, huno ndo vha ndi tshi khou lavhelesa.
67 Huno nda vhona fuḽeshilaithi dzi tshi penya, kana tshiṅwe
tshedza tsho fhambanaho tshi tshi khou penya. Huno nda vhona
ndau ye ya vha i kha muri, huno—huno yo vha i pfufhisa kha uri
ndi nga i thuntsha. Ndo vha ndi sa i ṱoḓi. Huno ha vha namuṅwe-
vho we a i thuntsha, huno, musi vha tshi ralo, vha i thuntsha
nga zwigidi zwihulu. Zwa kherukanya ndau. A tho ngo takalela
yone—yone—yone nḓila ye zwa itiwa ngayo.
68 Musi ndi tshi swika Phoenix, nda vhudza Mukomana
Dawson zwenezwo, na Mukomana Mosley. Ndi a zwi ḓivha uri u
fhano. Ndomu vhona ḽiṅwe ḓuvha, huṅwe fhethu henefha. Huno
o vha a tshi khou gonya na nṋe, ene na mufumakadzi wawe.
Huno nda ri, “Ni lavhelese nahone ni vhone, heyo ndi A RALO
MAAMBAMURENA. Zwi khou ya u iteya nga yeneyo nḓila.”
69 Masiku ra lindela, masiku maṋa kana maṱanu, ri tshi zwima,
kana maḓuvha. A zwo ngo ḓoweleya u wana ndau fhasi ha
muri vhusiku. Zwo iteya zwa ralo, ndi tshi khou vhuya hayani,
vha vhofholola mmbwa, hoyu muzwimi, hoyu mutukana wa
Mormon. Huno yone—yone ndau ya wana vhukando, kana
mmbwa ya wana he ndau ya kanda hone, zwavhuḓi-vhuḓi, huno
ya i gidimedzela murine. Huno nga iri ya vhufumi nṱha haa
tshithoma vhusiku dza vhuya, dza ri vusa mmbeteni. Ra ya nnḓa
henefho, huno ho vha hu na yeneiḽa ndau nthihi kha muri. I
tshi taidza zwiedza, Mukomana Mosley a i kala nga u yela kha
tshivhoni dza fuiṋe-iṋa, o ṱoḓa u thuthubisa ndau nga vhukati ya
vha zwipiḓa zwivhili. Huno yo vha i henefho, nga nḓila kokoto
ye zwa vha zwo ambiwa ngayo.
70 Ḓuvha ḽi no tevhela, nda ṱangana na muhulwane wa mulindi
wa phukha dza muvhuso, muṅwe Jack Mormon. A kuvhanganya
avho vhatukana nga tshavho, a tshi vha ranga phanḓa u humela
murahu hayani kha Kristo.



12 IPFI ḼO AMBIWAHO

71 Ndi a ni vhudza, Ha shanduki mulovha, ṋamusi, na lini na
lini. Mudzimu vho sumbedza Ipfi Ḽavho sa ḽo raloho.
72 No vha pfa vhathu vha tshi ri, “U vhona ndi u tenda.” Hezwo
a si zwone nga vhuḓalo. Vhathu vhanzhi vha ya vhona fhedzi vha
si tende.
73 Maḓuvha ane Yesu o vha a kha ḽifhasi, ndi nga mini vha so
ngo Mu limuwa, uri O vha a Ipfi ḽa Mudzimu ḽo vhonadziwa?
Ndi nga mini vhathu vha so ngo limuwa uri Mushe o ri, “Murena
Mudzimu waṋu vha ḓo vusa muporofita a ngaho nṋe”? Huno O
vuledza Ipfi ḽiṅwe na ḽiṅwe ḽe Bivhili ya amba uri U ḓo ralo,
fhedzi a vho ngo zwi tenda.
74 Fhedzi Mudzimu, kha tshikhathi tshiṅwe na tshiṅwe, vho
sumbedza Ipfi Ḽavho sa ḽa ngoho. Vha dzulela u sumbedza Ipfi
Ḽavho. Zwenezwo vha ri tshiṅwe tshifhinga, uri, “U vhona ndi
u tenda.” A zwo ngo ralo. Fhedzi ri a ḓivha uri Mudzimu vha
isa phanḓa na u sumbedza Ipfi Ḽavho kha tshikhathi tshiṅwe na
tshiṅwe.
75 Ri a zwi ḓivha uri O ḽi sumbedza kha Adamu na Efa, uri musi
A tshi ri, “Nga ḓuvha ḽine wa ḓo ḽa, nga ḽeneḽo ḓuvha u ḓo fa.” Ri
khou teya u tendelana kha izwo, uri hezwo ndi ngoho. Ri a tenda
izwo, ngauri O zwi sumbedza kha riṋe, huno ri a zwi ḓivha uri
ndi ngoho.
76 Zwino ri ḓo dzhiya huṅwe fhethu heMudzimu vha sumbedza
Ipfi Ḽavho. Kha ri dzhiye, sa tsumbo, maḓuvhani a—a Noaxe.
Mudzimu vho vhudza Noaxe mulaedza we wa vha u si wa
tshisaintsi nahone u sa tendisei. Ho vha hu si na na muthihi we
a vha a tshi nga tenda. Yo vha i sa athu u na kha ḽifhasi. Zwi
hanedzana na tshisaintsi!
77 Khaṅwe zwiḽa tsho vha tshi tshikhathi tshihulusa kha
tshisaintsi u fhira zwine ra vha zwone zwino, ngauri vho fhaṱa
phiramidi na zwifanyiso zwa vhathu na phukha, na zwiṅwe
zwinzhi, nga aḽa maḓuvha, zwine a ri koni u zwi fhaṱa zwino.
Vho vha vho ḓowela maanḓa, a luṅwe lushaka lwa maanḓa a
mitshini, khaṅwe wa athomo kana tshiṅwe tshithu, lune vho
kona u imisa iḽa miolo mihulwane, zwine ri nga si zwi ite ṋamusi.
Fhedzi vho ita zwithu zwihulu zwa tshisaintsi. Vho vha vha na
tshithu tshine vha kona u ḓolisa muvhili, vha u ita uri u vhonale
uwa vhuḓi lwamiṅwaha yamaḓana. Ro lozwa hovho vhutsila.
78 Yesu o ri, “Vhunga zwo ralo maḓuvhani a Noaxe, zwi ḓo ralo
kha u vhuya haMurwawamuthu.”Huno ri a zwi ḓivha uri ri tsini
na u dzhena kha tshiṅwe tshikhathi tshihulu tsha tshisaintsi.
79 Huno zwino mulaedza we wa vha u na Noaxe wo vha wo
fhambanesa na lutendo lwa ḽiya ḓuvha, ngomu tshivhidzoni,
nahone wo vha wo fhambanesa na ṱhoḓuluso ya tshisaintsi.
Fhedzi Mudzimu vho sumbedza Ipfi Ḽavho sa ḽa ngoho.
Mudzimu vho sumbedza uri zwe uḽa muporofita a amba ho vha
hu ngoho.

80 Ri ḓo dzhiya muṅwe hafhu lwa tshikhalanyana. Abrahamu
o vha a muṅwe muporofita wa Murena, we Ipfi ḽa ḓa khae.
Huno ḽa mu vhudza, musi a na miṅwaha ya fusumbe-ṱhanu,
huno Sara a na miṅwaha ya furathi-ṱhanu, uri u khou ya u vha
na ṅwana nga Sara. Zwino, hezwo zwo vha zwi mangadzaho
kha a sa tendi. Ni nga elekanya, ṋamusi, zwithu zwo raloho
zwi tshi iteya kha ḽino ḓuvha, na mveledziso dzashu dzoṱhe dza
tshisaintsi, na uvhu vhushie ha dzi phaiphi dza u linga dzine
vha amba ngadzo, na zwiṅwe zwinzhi? Fhedzi hoyu musadzi
tshialuwa, zwino wa miṅwaha ya furathi-ṱhanu, na mukalaha
wa miṅwaha ya fusumbe-ṱhanu, fhedzi Ipfi ḽa Murena ḽo ḓa kha
Abrahamu nahone ḽa mu vhudza uri hezwi zwi khou ya u iteya.
Huno Abrahamu a tenda Mudzimu. Zwino, hu si na ndavha uri
Mudzimu o amba hani, na uri zwo vha zwi ngoho u guma gai,
Abrahamu o vha o tou teya u tenda zwe Mudzimu a amba, uri
zwi ralo. Zwino lavhelesani uri uyo munna o lingiwa hani, nga
vhuṱanzi hawe, he a vhu tenda.
81 Onoyo muthu muthihi we a bula, uri o tenda Mudzimu, u
tou vha muthu a ngaho zwine navha zwone, no dzula hafha
madekwana a ṋamusi. Ri kha ḓi tenda kha Mudzimu. Ri teya
u tenda Ipfi Ḽawe uri ndi Ngoho. Huno Vha ḓo ḽi sumbedza, uri
Ndi Ngoho, arali ra nga tou zwi tenda.
82 Zwino lavhelesani kha zwikhukhuli zwe Abrahamu a vha
nazwo. Tsha u thoma ho vha miṅwaha yawe, miṅwaha ya
fusumbe-ṱhanu, huno Sara a na ya furathi-ṱhanu. O vha o no
fhira tshanduko ya vhutshilo, maṱambo. A zwi na thimathimo
uri yo vha yo no ima, miṅwaha minzhi ya murahu. O tshila nae
sa mufumakadzi. O vha a khaladzi yawe nga mubebi muthihi, o
mu dzhiya, musi a tshi kha ḓi vha musidzana kha vhuswa hawe,
huno a mu dzea. Huno o vha a si na vhana. O vha a muumba o
fhelelaho. Huno ri wana uri, u ita hezwi, o teya u ḓifhandekanya
na vhathu vhoṱhe vhe vha si zwi tende, u itela uri zwi vuledzeye.
83 A thi ṱoḓi u amba uri ni khou teya u ḓifhandekanya na
vhathu. Fhedzi ni khou teya u ḓifhandekany na zwisolo zwoṱhe
zwa u sa tenda, nahone na dzulela kule na zwenezwo. Musi
vhathu vha tshi ri, “Aah, hezwo zwithu a zwi iteyi! Hetsho tshi
tou vha tshigwada tsha vhathu vha vhapengo! A hu na tshithu
tsho raloho tshi no iteya,” itanu vala nḓevhe dzaṋu ni ṱutshele
kule. Ni so ngo zwi thetshelesa.
84 Bivhili yo ri “Abrahamu ho ngo gobagoba kha pfulufhedziso
ya Mudzimu, nga u sa tenda; fhedzi o vha o khwaṱhela, a tshi
ṋeya Mudzimu thendo.” Dzina ḽawe ḽa shandukisiwa u bva kha
Abramu u ya kha Abrahamu, u shandukiswa ha dzina zwo ita
dzina ḽawe, “khotsi a dzitshaka.” Ni nga elekanya munna a no
khou tshila na mufumakadzi wawe, mufuṅwa wa mbilu yawe,
we a tshila nae zwino lwa iyi miṅwaha yoṱhe, huno zwino huṅwe
fhethu-vho kha miṅwaha ya fumalo, huno mufumakadzi wawe
a na miṅwaha ya fusumbe, huno ngeno vha sin a na ṅwana na

muthihi kana fulufhelo ḽiṅwe-vho ḽa ṅwana, fhedzi a ḓivhidza
uri o vha a ene “khotsi a lushaka.” Ni nga elekanya zwigoḓo
zwa vhathu vha fhiraho vha tshi ri, “Khotsi a dzitshaka, zwino
nga tshino tshifhinga u na vhana vhangana?” Huno na zwigoḓo
zwoṱhe zwe a fhira khazwo!
85 Fhedzi Abrahamu ho ngo gobagoba huṅwe fhethu na luthihi,
nga u sa tenda. O tenda uri Mudzimu o vha a tshi kona u ita izwo
zwe A fulufhedzisa, uri Mudzimu vha ḓo sumbedza Ipfi Ḽavho,
hu si na ndavha uri zwo dzhiya tshifhinga tshi ngafhani. Fhedzi
madzuloni a u neta nga tshifhinga, sa vhunga ro vhofheya u ralo,
o khwaṱhela tshifhinga tshoṱhe. “Arali zwi so ngo iteya ṋamusi,
matshelo zwi ḓo vha ḓembe ḽihulu, ngauri ndi zwihulu nga
ḓuvha ḽithihi.” Hoyo o vha a Mudzimu, hoyo o vha a Mudzimu
kha Abrahamu, ngauri o zwi ḓivha uri Mudzimu vha sumbedza
Maipfi Avho oṱhe uri a ralo.
86 Arali vhana Vhawe vha nga tou dzhiya Ipfi Ḽawe, ngauralo
A nga kona u Ḽisumbedza nga inwi! Ndi yeneyo nḓila fhedzi ine
A nga kona u sumbedza Ipfi Ḽawe.
87 Ha Ḽi sumbedzi nga vha sa tendiho. Vha nga si sumbedzeye;
vha tou vha vha sa tendi. Fhedzi, A si zwa vha sa tendi. A si zwa
vha sa tendi.
88 Ndi zwa uyo ane a tenda. Huno arali A nga wana muthu ane
a tenda Ipfi Ḽawe, U ḓo sumbedza Ipfi Ḽawe nga inwi. Huno
tshiṅwe tshifhinga malwadze na zwithu zwi iteya kha riṋe nga
yeneyo nḓila, uriMudzimu a kone u ḓisumbedza Enemuṋe.
89 Ni a elelwamuthuwa bofuweYesu awana? Vho ri, “Ndi nnyi
o tshinyaho, ene kana khotsi awe, mme awe?”
90 A ri, “Kha hezwi, na muthihi, fhedzi zwo iteya uri
mishumo ya Mudzimu u vhonadziwe.” Ni a vhona, zwo iteya
kha mutukana uri Yesu a ṋewe vhugala. Tshiṅwe tshifhinga
vhulwadze a si samba, ndi phaṱhutshedzo, uri ri kone u vheya
lutendo lwashu nnḓa hafho nahone ra vhidza hezwo zwithu zwi
siho, sa zwi re hone. Mudzimu o ralo, nahone U ḓo zwi sumbedza
sa zwo raloho arali na sa neta fhasi a mulingo.
91 O vha a tshi nga zwi sumbedza kha Yobo, tshiṅwe tshifhinga,
uri a nga si Mu seme tshifhaṱuwoni Tshawe. Lavhelesani kha
milingo ye Yobo a fhira khayo. Fhedzi fhasi kha ṱhahani dza
lufu, o amba a ri, “Murena vho ṋeya, Murena vho dzhiya,
kha hu rendwe Dzina ḽa Murena!” O zwi tenda zwavhukuma.
Mudzimu vho sumbedza Ipfi Ḽavho kha Yobo. Vho ḽisumbedza
kha Abrahamu. Vho ḽisumbedza sa ḽo raloho.
92 Vho dovha hafhu vha ḽi sumbedza nga Mushe. Huno musi
Mushe, musi zwikonḓaho zwi nae, Mushe o vha a nazwo
muhumbuloni wawe, uri khaṅwe, u vha mu phulusi, we mme
awe vhomu vhudza uri o bebiwa a ṅwana o raloho. Vho—vho vha
vha mugudisi wawe vhe vha mu alusa kha pfamo ya Farao, a zwi
timatimisi vho mu vhudza, “Murwa, ro rabela uri ri phulusiwe,

huno ri a tenda uri ndi iwe hoyo ṅwana ane Mudzimu a ḓo mu
shumisa u phulusa.” Huno zwenezwomusi a…
93 Ni a vhona, o aluwa nahone o vha a tshi khou teya u vha—
u vha murwa wa ṅwananyana wa Farao, nahone ri wanulusa uri
o vha a tshi khou teya u vha muḽaifa wa khuluṋoni. Nga mini, a
zwi timatimisi zwo vha zwi kha mihumbulo yavho zwenezwiḽa,
uri u ḓo vha Farao a no tevhela, “Huno ndi nga yeneyo nḓila
ine a ḓo phulusa vhathu, nga u vha Farao a tevhelaho.” Fhedzi
Mudzimu u na…Arali izwo zwo ralo, zwenezwo o vha a tshi ḓo
vha o zwi ita nga zwi kwameyaho, nga kha—kha—kha nyito ya
poḽotiki. FhedziMudzimu ha dzuleli u shuma nga heyo nḓila.
94 Mudzimu u na nḓila Yawe ya u shuma, nahone O ri U ḓo
ralo “u vha bvisa.” O vhudza Abrahamu, “Murahu ha miṅwaha
ya maḓana maṋa,” U ḓo ralo “u vha bvisa, nga tshanḓa tsha
maanḓa,” U ḓo ralo “u sumbedza zwiga na vhuṱolo.” Ngauralo o
vha a nga si zwi ite nga u ralo, ngauralo Abra-…Ri wanulusa
uri Abrahamu o tenda Mudzimu, huno afha ndi Mushe zwino a
tshi tenda Mudzimu.
95 Huno Mushe o lavhelesa nga fasiṱere ḽithihi ḽe Farao a ralo u
lavhelesa ngaḽo, o vhona vhathu vhathihi. Vhe Farao a lavhelesa
khavho, sa, “Vhathu vha na samba, vhathu vha si na tshithu
fhedzi tshigwada tsha vhusweleli ho kalulaho, ha Mudzimu,
huno vhaṅwe vho ṱutshela Mudzimu huṅwe fhethu hune a vha
ḓivhi tshithu ngaho; zwiṅwe zwiga zwi sa vhoniwi zwine vha
zwi rabela, uri ho vha hu si na tshithu khazwo. Vha tou vha
tshigwada tsha vhasweleli. Huno vho vha vha tshigwada tsha
phuli. Huno Mudzimu wavho u khou vha litsha vha vha phuli,
zwi sumbedza uri O vha a si Mudzimu.”
96 Huno henefho vhukati ha zwithu zwoṱhe, O vha a tshi khou
vusa muthu muthihi. Mudzimu u a ita zwithu nga nḓila dzi so
ngo ḓoweleyaho, henefho fhasi hafho. Hu si rathioḽodzhi, hu
si mudededzi, hu si tshifhe, hu si muṅwe wa vhanna vhavho
vhakhethwa; fhedzi muthu zwawe, o bebelwa wonoyomushumo.
Huno Mudzimu vho mu vhidza uri a vhe muporofita Wavho,
huno vha mu rumela fhasi henefho. Huno a si na tshithu
tshanḓani tshawe fhedzi thanda yo kombamaho, u livhana na
mmbi, ṅanda yo itwaho nga mitshini ye ya kunda shango ḽoṱhe.
Fhedzi na iyo thanda tshanḓani tshawe, sa vhunga Mudzimu
vho mu vhudza u fara iyo thanda tshanḓani tshawe nahone u
ḓo phulusa Isiraele, huno a tsela fhasi nahone a zwi ita ngauri
Mudzimu vho zwi fulufhedzisa. U khou ya u zwi ita hani? “Ndi
ḓo vha ndi na iwe.”
97 O ri, “Ntsumbedze vhugala Hau, Murena. A thi koni u amba.
A thi koni u amba zwavhuḓi. Huno ndi…” O vha a na pfarelo
dza miḽioni.
98 Fhedzi A ri, “Ndi ḓo vha ndi na iwe.” Huno zwo dzhiya
zwenezwo fhedzi. A ṱuwa, a tshi dzhiya Ipfi ḽaMudzimu. Hu si na

ndavha uri mushumo u vhonala u wa khombo u guma gai, Mushe
o isa phanḓa na u tendaMudzimu.HunoMudzimu vha sumbedza
Ipfi Ḽavho, nga kha Mushe, sa ḽi re ḽa ngoho. Ngauri, hu si na
ndavha na zwo iteyaho, Mushe o dzula na Ipfi. Nga tshifhinga
tsha lwendo…
99 Mudzimu vho vha vhudza, fhasi ngei Egipita, naho-vho, uri
U ḓo vha phulusa, “A vha isa kha shango ḽo fulufhedziswaho,
shango ḽa vhuḓi, ḽo ḓalaho mafhi na mutoli.” Huno ḽo vha ḽi
hone henefho. Vho vha vha sa zwi ḓivhi uri ḽi hone, fhedzi O
ri, “Ḽi hone, nahone Ndo ni ṋeya ḽone. Ḽo no dzula ḽi ḽaṋu, itanu
ḽi vhila!”
100 Huno sogani, musi vhunzhi havho vha tshi bva, vha tshi
tshina Muyani, musi Miriama a tshi lidza kugomana; vha tshi
khou ḽa mana i bvaho Ṱaḓulu; vha tshi thetshelesa Mushe a
tshi imba a Muyani; vha tshi lavhelesa maḓembe na zwiga
zwi tshi iteya. Fhedzi musi zwi tshi ḓa kha tshikhathi tsha u
sumbedza, u tenda Ipfi ḽoṱhe ḽa Mudzimu, pfulufhedziso yoṱhe,
vha kundelwa.
101 Vhavhili vhavho fhedzi ndi vhone vhe vha zwi tenda, ho vha
hu Yoshua na Kaḽebe. Huno vha vhuisa vhuṱanzi ha uri shango
ndi ḽa vhuḓi.
102 Fhedzi, nyimele dzo vha dzo ralo, hezwo ndi zwone zwe zwa
vha thivhela. Ngauri, vho ri, “A ri koni u dzhiya shango, ngauri
ḓorobo dzavho dzo fhaṱelwa mbondo, vhavho—vhavho—vhavho
vha imeleli vhavho henefho. Hu si vha imeleli vhavho, fhedzi
vhavho—vhavho vhathu ndi miswonḓa mihulu. Ndi nga mini, ri
vhonala sa dzinzie, khavho.”
103 Yoshua na Kaḽebe vha ri, “Ri a kona na u fhirisa u ḽi
dzhiya.” Nga mini? Mudzimu o vha ṋeya ḽone, hu si na ndavha
uri miswonḓa yo vha i mihulu hani. Tshikhukhuli a tshi amba
tshithu khavho. Mudzimu vho ralo! Huno Mudzimu vho zwi
sumbedza ngavho. Huno vho ya nahone vha dzhiya shango, sa
vhungaMudzimu vho ri vha ḓo ralo. Vho zwi sumbedza khavho.
104 Zwino, musi vha tshi bvelela nga ṅwedzi wa Lambamai,
musi maḓi a tshi khou xa dzithavhani, kha u fhefheḓa ha
mahaḓa, na zwiṅwe zwinzhi, huno zwo vhonala unga Mudzmu
o vha a nduna i kundelwaho, u ranga mmbi Yawe u ya afho
fhethu, O vha tendela vha bvisiwa kha shango ḽa pfulufhedziso.
Huno nga tshifhinga tshenetsho tshe A vha wedza, o vha a tshi
khou ya u vha wedza, ho vha hu ṅwedzi u si wavhuḓi nga
maanḓa wa ṅwaha. Ṅwedzi we Yorodane wav ha wo ḓala na kha
khunzikhunzi, u tshi ela tsimuni. Ngamini, arali vho vha vha tshi
khou ya uwela, ho vha hu tshi ḓo vha hu tshifhinga tsha tshilimo,
musi vha tshi nga kona u phaḓalala. Fhedzi A lindela musi maḓi
a tshi ḓala. Vha takalela u sumbedza uri Vha Mudzimu. Vha
takalela u sumbedza Ipfi Ḽvho, hu si na ndavha.

105 A thi na ndavha zwine dokotela a nga vha o amba, “Ni
khou fa nga pfuko.” Ndi zwenezwo fhedzi zwine muthu a ḓivha.
Khaṅwe maḓi o tsa kha vhaṅwe vha vhoinwi, madekwana a
ṋamusi. Fhedzi, elelwani, Mudzimu vho ṋeya pfulufhedziso.
Mudzimu u a tevhedza Ipfi Ḽawe, huno Mudzimu u a sumbedza
Ipfi Ḽawe. Ndi Ngoho.
106 O lindela maḓi a tshi vhamatope, u swika a tshi tsesa nahone
nṱha ha ṱhoho dzavho, na zwiṅwe zwinzhi, huno A vula nḓila. A
vha ranga phanḓa nahone a ita nḓila.
107 Vha khou ya u dzhena hani ngomu, ngei Yeriko, musi ho
valwa hoṱhe? Yoshua o vha a tshi ḓivhudzisa. O zwi ḓivha uri
Mudzimu vho mu ranga u swika henefho, tshiṱepe tshi tevheleho
ndi tsha Mudzimu.
108 Ḽiṅwe ḓuvha, musi a nnḓa a tshi khou tshimbila, a tshi khou
vhona dzimbondo, a vhona Muthu o ima o bvisa banga Ḽawe.
Huno a bvisa banga ḽawe huno a ya u ṱangana na uyo Muthu, a
ri, “Iwe uWa vhafhio? U na riṋe kana uWa swina ḽashu?”
109 A ri, “Ndi Nduna ya mmbi ya Murena.” Huno A mu vhudza
zwine a teya u ita. U khou ya u lidza hani phalaphala nahone
mbondo dza wela fhasi, uri vha kone u gidimisa gariki henefho?
Izwo zwi kwamana hani na phalaphala?
110 Mudzimu u shumisa maitele o leluwaho. Zwo tou ralo, ndi u
leluwa hazwo, zwine zwa zwi ita Mudzimu kha nṋe. Ri dzulela
u lingedza u wana tshiṅwe tshithu tshihulu, zwi khou ya u ita
tshiṅwe tshithu, huno Mudzimu…tshiṅwe tshiimiswa tshihulu
tshi khou ya u dzhiya zwithu zwoṱhe nahone tsha zwi fhelisa.
Ngeno, Mudzimu u dzhiya muthu zwawe, muthu muthihi fhedzi
ane A nga mu fara zwanḓani Zwawe, huno U ḓo sumbedza Ipfi
ḽiṅwe na ḽiṅwe ḽe A amba, Ngatsho. U dzhiya heneo maitele o
leluwaho!
111 “Lidzani phalaphala.” Hu si i gwani mbondo, fhedzi, “Itanu
lidza phalaphala, huno mbondo dzi ḓo wela fhasi. Muthathabo
wa phalaphala u ḓo wisela mbondo fhasi.” Ndi vhutsilu hani
kha muhumbulo wa ṋama! Fhedzi Mudzimu vho sumbedza Ipfi
Ḽavho sa ḽa ngoho, ngauri mbondo dzo wela fhasi, iṅwe nṱha ha
iṅwe. Vha dzhena ngomu nahone vha dzhiya ḓorobo.
112 Oo, Mudzimu u takalela u ḓisumbedza Ene muṋe uri u
Mudzimu! Yoshua o zwi ḓivha hezwo. Ḽiṅwe ḓuvha, huno musi
o ima henefho, tshiṅwe tsha zwithu zwihulusa zwi sa tendisei
fhedzi tshi ngoho tshe tsha vhuya tsha iteya, nga nnḓa ha lufu,
u swiṱwa, na u mvuwo ya Yesu Kristo. Musi swina…O vha
tshinyadza, hunommbi dzo fhambanaho dzo vha dzi thavhani. O
ita uri vha tshinyadzwe, huno ḓuvha ḽo vha ḽi tshi khou kovhela.
Oo, nṋe-nṋe, tsho vha tshi tshifhinga tsha hani kha Yoshua wa
Nduna!
113 Elelwani, o lwela heḽo shango ḽoṱhe, hu si na sibadela, nese,
thuso thangeli, kana a si na muthu o vhaisalaho. Mmbudzeni

tshithu tshine tsha nga kunda hezwo. Ee, muṋe wanga. O vha a
si na sibadela na tshithihi, hu si na nese, nahone ho ngo vhuya a
lozwa muthu na muthihi, tenda fhedzi vho tshimbila kha lufuno
na Ipfi ḽa Murena. Mudzimu vho sumbedza uri Vho vha vha
navho. Izwo ndi zwone. Lavhelesani zwino.
114 Huno ri wanulusa uri Yoshua o zwi ḓivha, arali vhusiku ha
ḓa, vha ḓo redzemuwa nahone vha wanana, huno—huno vha
kuvhangana nahone vha ita iṅwemmbi khulwane, huno u ḓo vha
na tshifhinga tshi konḓaho ngavho ḓuvha ḽi no tevhela. Ho ngo
ḓivha uri a ite mini, ngauralo a lavhelesa nṱha kha Mudzimu. O
vha a tshi khou ṱoḓa thuso, nahone o vha a tshi khou ṱoḓa uri
iḽo ḓuvha ḽi ime. Ngauralo a sokou laya ḓuvha uri ḽi ime, huno
ḽone…aralo kha “ṅwedzi uri u ṋembelele nṱha ngei Ayaloni,” u
si dzinginyeye u swika a tshi u laya. Huno ṅwedzi na ḓuvha zwa
ima lwa awara dza fumbili-iṋa, musi Yoshua a tshi lwa nndwa
nahone a kunda swika, ngauri o vha a nḓilani ya mushumo. O
vha a na pfanelo ya u zwi ita, ngauri o vha a tshi khou ṱhonifha
mulayo wa Mudzimu.
115 Huno tenda fhedzi na vha ni kha nḓila ya mushumo, ni tshi
khou tevhedza Ipfi ḽa Mudzimu, ni tshi khou ita kokotolo zwe
A ni vhudza uri ni ite, ni tshi tshimbila nga nzudzanyo dza
Mudzimu, ni na pfanelo ya u ri kha iyo thavha, “Sudzuluwai!”
116 Mudzimu u a tevhedza Ipfi Ḽawe. “Arali na ri kha iyi thavha,
‘Sudzuluwai,’ ni sa timatime mbiluni yaṋu, fhedzi na tenda uri
hezwo zwe na amba zwi ḓo vuledzea, ni nga wana zwe na amba.”
Yesu o ralo, kha Marko Mukhethwa 11:22. Hezwo ndi Ngoho.
Ndi a zwi ḓivha uri izwo ndi Ngoho. Ndi Ipfi ḽa Mudzimu,
huno hezwo zwi sumbedza uri ndi Ngoho. Ri tou ofha tshiṅwe
tshifhinga. Ri swika fhethu, hune ra ofha uri Ha nga tevhedzi
heḽo Ipfi. U ḓo tevhedza heḽo Ipfi. O amba uri U ḓo ralo. Zwino,
ri wana uri izwo ndi ngoho. O zwi sumbedza.
117 Tshiporofito tsha Yesaya, tshiṅwe tshithinga, zwine ndi
tshiṅwe tshithu tshi sa athu iteyaho; a zwi athu u vhuya zwa ralo,
nahone a zwi athu u bva tshenetsho. O ri, “Musidzana tshipofu u
ḓo vha muthu wa thovhela.” Ni nga elekanya musadzi, a sa ḓivhi
munna, a vha na ṅwana? Yesaya o ri, “Musidzana tshipofu u ḓo
vha muthu wa thovhele.”
118 Huno Mudzimu a ita uri musidzana tshipofu a vhe muthu
wa thovhele, u sumbedza Ipfi Ḽawe sa ḽa ngoho. O sumbedza
Ipfi Ḽawe, ngauri musidzana tshipofu o vha muthu wa thovhele
nahone a beba Murwa.
119 Zwino, heḽo Ipfi ḽa itwa ṋama, lavhelesani zwe Ḽa ita. Musi
hoyo Murwa a tshi bvelela, O vha a Ipfi Ene muṋe. “U rangani
ho vha hu na Ipfi, nahone Ipfi o vha a na Mudzimu, nahone Ipfi
o vha a ene Mudzimu. Huno Ipfi a itwa ṋama nahone a dzula
vhukati hashu.”

120 O vha a Ipfi ḽi tshilaho. O sumbedza uri O vha a iḽo Ipfi ḽi
tshilaho. O ri kha avho vhafunzi vha ḽiya ḓuvha, “Ndi nnyi ane
a nga Nkhaṱhula tshivhi?” Tshivhi ndi “u sa tenda.” “Ndi nnyi
ane a nga Mmbudza uri a thi mutendi? Ipfi ḽiṅwe na ḽiṅwe ḽo
ṅwaliwaho nga ha Nṋe, ḽo vuledzeya.” Khumbulelo dza sumbe
dza u fhedzisela dza vhutshilo Hawe dzo vuledzeya nga awara
dza sumbe dza u fhedzisela, kha tshifhambano. Tshiṅwe na
tshiṅwe tshe tsha ṅwaliwa nga Hae, tsho vuledzwa, ngauri O vha
a Ipfi. O sumbedza uri O vha o teya, o ralo. O fhodza vhalwadze.
O vusa vhafu. O kunda lufu, hele, na tshalo. O sumbedza uri O
vha a Ipfi.
121 Vhonani heyi thaidzo hafha nḓuni ya Yairo. O vha a…Ovha
vhudza ngoho. Ri a Mu vhona musi A tshi wela seli ha lwanzhe.
A dzhena ngomu.
122 Ho vha hu na musidzana muṱuku nṱha tshikwarani, we a
shumisa tshelede yawe yoṱhe kha dziṅanga. A hu na thimathimo,
dziṅanga dzo ita zwoṱhe zwine vha ḓivha uri zwi a itiwa, u ita
uri musadzi a fhole; nga maanḓa dziṅanga dza Vhaheberu, huno
hoyo o vha a musadzi wa Muhevheru, ngauralo vho ita zwoṱhe
zwine vha kona u itela khaladzi avho. Naho, vho vha vha si
na tshithu tsha u imisa heyi thaidzo ya malofha, tshe tsha vha,
khaṅwe, tshifhinga tsha maṱambo huno malofha awe o ela u
swika musi a…uyu muṱuku o vha a si na nungo u swika hune
zwa mu konḓela u mona-mona. Huno o pfa nga ha Yesu. Huno
musi a tshi vhona tshikwekwete tshiṱuku tshi tshi kokodzwelwa
kha khunzikhunzi, a tsela fhasi u ya u wanulusa.
123 Vhagoḓi vhanzhi vho vha vho ima henefho. Huno Ho ngo
vhofholowa kha vhagoḓi ṋamusi. Arali vho ḓivha uri O vha a
Ene nnyi, vho vha vha vha tshi ḓo vha vha so ngo vha vhagoḓi
Vhawe. Fhedzi vho vha vha vhagoḓi Vhawe ngauri a vho ngo
ḓivha uri Ndi Ene nnyi.
124 Huno ndi nga yeneyo nḓila na Mulaedza ṋamusi, vhanna
vhanzhi vha u luga na vhasadzi vha ya sasaladza Hezwi ngauri
a vha ḓivhi uri Ndi mini.
125 Yesu o ri, “Arali no ḓivha Mushe, ndi musi no ḓivha na
Nṋe. Mushe o amba nga ha Nṋe. Vhathu vhanzhi vhahulwane
vho ṱulutshelwa u vhona heḽi ḓuvha. Arali nda sa ita mishumo
ya Khotsi Anga, zwenezwo ni so ngo Ntenda. Ndi na vhuṱanzi
vhuhulwane,” A ri, “u fhira u vho ha Yohane, ngauri mishumo
ine Nda ita, i sumbedza uri Khotsi vha na Nṋe.” O vha a na
mishumo mihulwane, ngauri O vha a ene Muṱaluswa. Yohane o
vha o ṱaluswa nae-vho, sa ipfi ḽa ane a huwelela sogani. Fhedzi
musi A tshi bvelela, O vha a muporofita we Mushe a amba uri u
ḓo vusa.
126 Sa vhunga ndo amba vhuṅwe vhusiku, U ḓa nga madzina
mararu; dzina ḽa Murwa wa Mudzimu, Murwa wa muthu, na
Murwa wa Davita.

127 Musi A kha ḽino ḽifhasi, lwa u tou thoma, O vha a Murwa wa
muthu. O vha a nga si vhe Murwa wa Mudzimu zwiḽa; Ho ngo
vhuya a ḓivhidza sa o raloho. O ri O vha a “Murwa wa muthu.”
Musi muthu muṅwe na muṅwe a tshi Mu vhudzisa, O ri, “Ni
vhonaMurwawamuthu; Murwawamuthu.” Zwino, “Murwawa
muthu” ndimuporofita. O teya uri a ḓe nga yeneyo nḓila, ngauri,
Luṅwalo, A nga si ḓe lwo fhambanaho na Luṅwalo.
128 Ndi ngazwo, ṋamusi, musi washu—Mulaedza washu wa ino
awara u nga si ḓe nga kha vhorathioḽodzhi na thioḽodzhi, u teya
u vhuya murahu kha tshithu tshithihi tshe wa ambiwa uri u ḓo
ita. Zwi teya u vha nga yeneyo nḓila.
129 Ngauralo ri wana uri, kha hoyu Muthu, U teya u vha
muporofita. Hu si Murwa wa Mudzimu hafho, U teya u vha
Murwa wa muthu. Yehova Ene muṋe o vhidza vhaporofita,
Yeremia na vhaṅwe, “Murwa wa muthu.” “Musi ni tshi vhona
Murwawamuthu…” “Murwawamuthu ndi nnyi?” vho dzulela
u vhudzisa.
130 Zwenezwo, O shumela vhuimo Hawe ha Murwa wa muthu.
Zwenezwo A shumela ofisi Yawe sa Murwa wa Mudzimu.
Mudzimu ndi Muya, huno musi zwino A tshi shumela nga kha
Zwikhathi zwa Tshivhidzo, sa Murwa wa Mudzimu. Zwino, kha
Ṅwahagidi, U ḓo vha Murwa wa Davita, musi A tshi dzula kha
khuluṋoni ya Davita. U ḓo vha wa vhuḽaifa kha khuluṋoni,
Murwa wa Davita. Murwa wa muthu, Murwa wa Mudzimu,
MurwawaDavita, huno ndiMuthumuthihi tshifhinga tshoṱhe.
131 Vhunga Khotsi, Murwa, na Muya Mukhethwa; vhuimo
ha Mudzimu. O vha a Mudzimu Khotsi, zwenezwo A vha
Mudzimu Murwa, zwino ndi Ene Mudzimu Muya Mukhethwa.
Hu si Midzimu miraru; Mudzimu muthihi, mbonadzo tharu,
zwibveledzwa zwiraru zwaMudzimumuthihi.
132 Zwino ri wana, kha ino awara ine zwino ra khou tshila
khayo,Mudzimu u tevhedza Ipfi Ḽawe sa vhungaO ralo zwiḽa.
133 Ri wana uri O wela seli ha lwanzhe. Hoyu musadzi a Mu
tenda, ho vha hu na tshiṅwe tshithu ngomu hawe tshe tsha thoma
u raha. O vha a si na Luṅwalo lwazwo, a si na Luṅwalo u fana na
Yoshua musi a tshi imisa ḓuvha, fhedzi o tenda mbiluni yawe uri
O vha a Murwa wa Mudzimu. Ngauralo a ri, “Arali nda nga tou
kwama nguvho Yawe, ndi ḓo fhola.” Ngauralo a kombetshedza
vhukati ha gogo u swikela a tshi kwama nguvho Yawe, huno
thaidzo ya malofha ya ima.
134 Zwino, A lavhelesa kha vhathetshelesi, u wana we a Mu
kwama. A zwi na thimathimo, ho vha hu na muṅwe muthu.
A ima. Vhathu vhoṱhe vha tshi khou Mu pwanyeledza; huno
vhaṅwe vha tshi tamba Ngae, vhaṅwe vha tshi Mu sea; tshifhe
o imela thungo nahone a tshi Mu vhudzisa, huno vhafunzi, na
vhaṅwe vhanzhi. Fhedzi ho vha hu na vhaṅwe vhe vhaMu tenda.

Huno, hu sa athu tou fhela tshikhala A ima, nga tshihaḓu, a
rembuluwa, a ri, “Ndi nnyi o Nkwamaho?”
135 Vhaṅwe vhavho vha ri, “Ndi nga mini, Mufunzi!” Ndi a
tenda uri ho vha hu Petro we a ri, “Ndi nga mini, gogo ḽoṱhe ḽi
khou pwanyeledza Iwe. Ndi nga mini, ndi nnyi o U ‘kwamaho’?
Ndi ngamini, muṅwe namuṅwe u khou kwama Iwe!”
136 A ri, “Fhedzi Ndi a pfa uri maanḓa o Nṱutshela.” A thoma u
leluwa. Ho vha hu u kwamiwa ho fhambanaho.
137 Arali ra nga tou vhona izwo fhedzi, murathu, khaladzi! Arali
na nga tou Mu kwama nga uho u kwama hu so ngo ḓoweleyaho!
Oo, vhathu vha lwalaho, ndi khou ṱoḓa u ni rabelela, nga miniti i
si gathi. Ndi a tenda uri ndi naMuyaMukhethwa, a hu namuṅwe
Muya Mukhethwa u fhira une na vha nawo nnḓa henefho, havha
vhanna vha nawo hafha. Muya Mukhethwa muthihi, fhedzi ndi
mulayo wa Mudzimu; huno arali na tenda izwo uri ndi mulayo
wa Mudzimu, wa u rabelela vhalwadze, na u vheya zwanḓa
khavho, na u pandela mimuya mivhi, na pfulufhedziso ye A ita,
zwi ḓo ralo na kha inwi. Ni ḓo wana zwe na zwi humbela, arali
na nga zwi tenda.

“Na nga tenda uri Ndi a kona u zwi ita?” Yesu o ralo.
138 “Ee, Murena, ndi a tenda,” zwo ambiwa nga munna ana
ṅwana a re na mapele, “Ndi a tenda uri Iwe u Murwa wa
Mudzimu we ha pfi u ḓo ḓa shangoni.” Zwino, ri a zwi ḓivha uri
hezwo zwi dzhia fhedzi maitele u bveledzamvelelo.
139 Zwino, nga u ṱavhanya, kha ri elekanya Ngae lwa
tshikhalanyana, khoyu Ene henefha nḓilani Yawe ya u gonya.
Tshifhe muṱuku a bvelela henefho fhasi, a zwi na thimathimo
uri hoyumuṱuku o vha amutendi wamukanoni.
140 Hu na vhunzhi havho shangoni ṋamusi, vhatendi vhaṱuku
vha mukanoni. Vha a ṱoḓa u Zwi tenda. Vha a ṱoḓa u tenda
uri Muya Mukhethwa ndi wa vhukuma. Vha a ṱoḓa u tenda uri
hoyu ndi mutshimbilo wa vhuapostola, sa vhunga Mudzimu o
fulufhedzisa maḓuvhani a u fhedza uri U ḓo shela Muya Wawe.
Riṋe…u khou ṱoḓa u tenda kha Maḽiaxe 4, he A fulufhedzisa,
maḓuvhani a u fhedza lwone—lwone Lutendo lwa vhukuma lwa
pentekostaḽa lu ḓo vhuyedzedziwa kha—kha tshivhidzo hafhu.
141 Maḽiaxe 4 i a zwi bula. “Vhonani, Ndi ḓo ni rumela Eḽiya nga
ḓuvha ḽa u fhedza,” izwo ndi zwone, “huno u ḓo vhuyedzedza
Lutendo lwa vhana kha vhokhotsi hafhu,” ni a vhona, “Lutendo
lwa vhokhotsi kha vhana, nalwo-vho.” Ni a vhona, zwi teya
u ralo.

Ni ri, “Zwo luga, hoyo o vha aYohaneMulovhedzi.”Hai, hai.
142 Yohane Mulovhedzi o vha a Maḽiaxe 3. Izwo ndi zwone.
Mateo 11 i ralo, “Arali na nga zwi ṱanganedza, hoyu ndi ene
o ambiwaho hu tshi pfi, ‘Vhonani, Ndi ḓo rumela murumiwa
Wanga phanḓa ha tshifhaṱuwo Tshanga.’” Ho vha hu Eḽiya, zwo

tou ralo. Yesu o ri zwo vha zwo ralo. Fhedzi hu si Eḽiya wa
Maḽiaxe 4, na luthihi.
143 Ngauri, “Hu sa athu fhela tshifhinga murahu ha Mulaedza,
ḽifhasi ḽi khou teya u fhisiwa nga mulilo, huno vhavhuya vha
tshimbila kha miḽora ya vhavhi.” Ngauralo a zwo ngo iteya nga
tshifhinga tsha Yohane. Ri khou teya u vha na Mulaedza une wa
ḓo vhuya murahu nahone wa bvisa vhathu kha nyimele dzoṱhe
dza dinomineisheni, u ya murahu kha zwavhukuma, Lutendo
lwa ngoho lwa pentekostaḽa. Huno ri khou zwi vhona zwi tshi
itiwa, zwi khou vuledza Luṅwalo lune lwa khou teya u ḓa u iteya.
Maṅwalo oṱhe a teya u vuledzea. Ndi zwingafhani zwa izwo
zwine ri nga zwi shumisa, zwi nga nnzhiela tshifhinga tshilapfu
zwino, u zwi sumbedza. Fhedzi ni a pfesesa hezwi zwithu, uri
zwi khou teya u iteya kokotolo sa zwenezwi, kha vhana vha
Abrahamu, sa vhunga O zwi fulufhedzisa.
144 Ri vhona Yesu a tshi khou gonya zwino u ya u fhodza
musidzana muṱuku. Ngauri, khotsi, mutendi muṱuku wa
mukanoni, tshiṅwe tshithu tsho ḓa kha vhuimo hune a teya u
limuwa Yesu, ngauralo, dokotela ḽo mu ṱovhowa. Huno a ambara
muṅadzi wawemutswu nahone a bva u ya uwanulusa arali a tshi
nga wana Yesu. Ni a vhona, U dzula a henefho hune na khou Mu
ṱoḓa hone. AMuwanaA tshi khou ḓa khunzikhunzini.
145 Huno a ri, “Iḓa kha musidzana wanga muṱuku, vheya
zwanḓa Zwau khae, huno u ḓo fhola.” A ri, “O eḓela u tsini
na lufu. U tou vha ene wanga mubebwa a eṱhe.” A ri, “U na
miṅwaha ya fumimbili. A ri na vhaṅwe vhana. Mufumakadzi na
nṋe,” khaṅwe, “vho vha vha tshi khou aluwa. Huno hoyu ndi ene
ṅwana a eṱhe ane ra vha nae, huno o eḓela tsini na lufu. Murena,
ndi a Vha tenda. Arali Wa nga tou ḓa wa vheya zwanḓa Zwau
khae, u ḓo fhola.”
146 Ni a vhona, o limuwa mini? O limuwa uri heḽo Ipfi ḽo
fulufhedziwaho ḽa Mudzimu ḽo vha ḽo vhonadzwa kha hoyu
Muthu.
147 U tou fana na Nikodemo a tshi ri, “Mufunzi, mudededzi, ri
a zwi ḓivha uri Iwe u mudededzi a bvaho ha Mudzimu. Ri a zwi
ḓivha. Vhafarisei vho vha vha tshi zwi ḓivha.” Ndi nga mini vha
so ngo zwi bula? “A hu na muthu ane a nga ita hezwi zwithu
zwine Wa ita, nga nnḓa ha musi Mudzimu a Nae. Ri a zwi ḓivha
uri U bva ha Mudzimu.”
148 Hafha ri wana uri Yairo o tenda tshithu tshithihi. O ri, “Iḓa
u vheye tshanḓa Tshau.” O zwi ḓivha uri Mudzimu o vha a Nae.
“Vheya zwanḓa Zwau kha ṅwana wanga. Naho a kha vhuimo ha
lufu, u ḓo tshila.”
149 O tou tshimbila nae. Huno musi a tshi khou ya, ha bvelela
mugidimi a tshi vhuya murahu, huno a ri, “U so ngo Mu thithisa,
u so ngo tsha isa phanḓa na u thithisa Mufunzi. Ene—ene
musidzana, o lovha, o ṱuwa zwino. O fhira kha vhuno.”

150 Yesu a rembulutshela kha Yairo, a ri, “Naa a tho ngo u
vhudza uri, ‘Arali wa nga tou tenda fhedzi, u ḓo vhona vhugala
haMudzimu’? Arali wa nga tou zwi tenda fhedzi!”
151 A dzhena lufherani, huno vho vha vhe henefho, vhoṱhe vho
ṱungufhala na u lila, na u gomela, sa zwine muthu muṅwe na
muṅwe a nga ita. Musidzana muṱuku wa u luga, ṅwananyana wa
mufunzi, o lovha, huno o vha o ṱuswa kha ḽino shango. Huno o
vha o lovha zwi na dziawara, huno zwenezwo vhamu eḓedza kha
sofa, huno vho vha vho lugela u ḓodza muvhili wawe, khaṅwe,
huno vha u vhetshela kule, nahone kha u swiṱwa.
152 Zwenezwo ri wana uri Yesu a dzhena nḓuni. Vhoṱhe vho vha
vha tshi khou gomela. A ri, “Ṋeya mulalo.” A ri, “Ho ngo fa,
fhedzi o tou eḓela.”
153 Zwino ni nga kona u elekanya zwe vha humbula? “Ndi nga
mini, hoyumuthu ri a mu ḓivha, zwino. Ri a pfesesa uri u tou vha
ṅwana wa khangamutupo. Huno ri pfa nga Zwawe, khumbulela
Dzawe dzoṱhe dza tshihaḓu dzine A dzi ita. Huno zwino ri a zwi
ḓivha uri tshifhe u kha ngoho, ‘muthu hoyu u a penga,’ ngauri ri
a zwi ḓivha uri o fa. Dokotela ḽo mu ḓivhisa uri o ‘lovha,’ huno
khoyo o eḓela. O ṱuwa, nahone ri a zwi ḓivha uri o lovha.” Vha
ralo, vha Mu sea, nga maṅwe maipfi, vha ita uri A ḓipfe a tshi
shona, nga u Mu goḓ.
154 Fhedzi O vha o fhedza u amba uri ho ngo fa. Zwi dzhia
zwenezwo fhedzi. “O tou eḓela.” Hu si na ndavha uri hu na
vhagoḓi vha nga fhani, U khou ya u sumbedza Ipfi Ḽawe! A vha
bvisela nnḓa ha nnḓu vhoṱhe, a bvisela vha sa tendi vhoṱhe kule.
A dzhiya Petro, Yakobo, na Yohane, vhatendi, ṱhanzi tharu, na
khotsi na mme, a dzhena ngomu nahone a takula ṅwananyana
nga tshanḓa, huno a amba nga luambo lune lwa vhidzelela muya
wawe murahu u bva huṅwe fhethu nṱha ngei ha Lini na lini.
Huno musidzana a tshila.
155 O ita mini? O sumbedza Ipfi Ḽawe. O sumbedza uri zwe A
amba zwo ralo. O vha a so ngo fa. O vha o tou eḓela. Zwino
ri wanulusa, nga u ita hezwi, a tshi limuwa, huno O sumbedza
tshiṅwe tshithu henefho. Zwino O sumbedza uri U Mudzimu. O
sumbedza uri U na u ḓivhela phanḓa. Lavhelesani uri Ipfi Ḽawe
ḽi ri zwino. “Ho ngo fa, fhedzi o tou eḓela.” Ni a vhona, o vha a
so ngo fa, na u rangani hazwo. O vha o tou eḓela. O sumbedza u
ḓivhela phanḓa Hawe. Zwino, hu nga vha ho vha na vhunzhi ha
vhasidzana vho faho nga aḽa matsheloni, fhedzi hoyu o vha a so
ngo fa. O vha o tou eḓela, sa zwe Lazaro a vha e zwone. Huno A
mu vhidzelela kha uho u eḓela, ngauri o vha a so ngo fa.
156 “Huno uyo ane a tenda kha Nṋe, naho o fa, fhedzi u ḓo tshila;
huno nnyi na nnyi ane a tshila nahone a tshi tenda kha Nṋe, ha
nga vhuyi a fa.” Havho fhedzi vha re kha Bugu ya Ngwana ya
Vhutshilo, ye A rengulula musi A tshi fa, ndi onoyo ane A ḓo mu
vhidzelela o eḓela, nga iḽo ḓuvha, havho vho maanḓafhadziwaho

nga maanḓa Awe, vhane vha vha na ayo maanḓa a u tshidza o
dzula ngomu havho. Sa vhunga ndo amba vhusiku ho fhelaho;
na nga murahu ha musi Eḽisa a tshi lovha, na marambo awe o
eḓela tshaloni, he aḽa maanḓa a u tshidza o vha a tshe a kha
marambo awe.
157 Zwo tou ralo, O sumbedza izwo Zwe A vha a zwone. Zwino
ri wanulusa hafhu, zwifanaho, O sumbedza hafhu, uri, kha
Vhahevheru ndima ya 4 na ndimana ya 12, O sumbedza uri O
vha a Ipfi ḽa Mudzimu. O ralo zwavhukuma. Lavhelesani zwe
A ita. Vhahevheru, 12, Vhahevheru 4:12 i amba hezwi, “Ipfi ḽa
Mudzimu ḽi na maanḓa zwihulu, u fhira na banga ḽa mutsheya
hoṱhe, nahone—nahone Ḽi dovha hafhu ḽa vha Muṱalukanyi
wa ngelekanyo na zwine mbilu ya fhima.” Lavhelesani lwa
tshikhalanyana zwino.
158 Musi A tshi thoma vhushumeli Hawe, murahu ha musi A tshi
bvelela u sumbedza uri O vha a Ipfi, musi A tshi bva sogani kha
milingoYawe, ho vha hu namuthu a vhidzwaho u pfi Petro, dzina
ḽawe o vha a tshi pfi Simoni. Huno a ḓa ha Yesu na murathu
wawe, Andrea. Huno musi a tshi tou dzhena kha Vhuhone ha
YesuKristo, Yesu a ri, “Dzina ḽau ndi Simoni. Huno khotsi au ndi
Yona. U bva zwino u ḓo pfi Petro.” Hezwo zwi sumbedza uri O
vha a Ipfi, ngauri Ipfi ndi Muṱalukanyi wa ngelekanyo na zwine
mbilu ya fhima. O vha a Ipfi.
159 Fiḽipi o vhona hezwi zwi tshi iteya. A gidimela thavhani,
a ṱuwa lwa ḓuvha, huno a vhuya murahu. Huno a vhuya na
khonani i vhidzwaho u pfi Nathanaele. Huno a ri, “Hezwi zwithu
zwi khou iteya zwavhukuma. Mushe o ri ‘Murena Mudzimu
washu vha ḓo vusa Muporofita’ a ngaho ene, huno khoyu Muthu
afha. Ndi nga mini, O vhudza Simoni uri u nnyi, na uri khotsi
awe ndi nnyi, huno ri a zwi ḓivha uri hezwo zwine A amba ndi
ngoho. Ngauri, Mudzimu o zwi amba kha Ipfi, huno khezwi zwo
sumbedzwa uri O vha a khou teya u ita zweneiwo, huno hezwo
zwi sumbedza uri hoyo ndi Mesia.”
160 Huno musi a tshi dzhena Vhuhoneni Hawe, Yesu a ri khae, a
ri, “VhonaniMuisiraele, ane khae a hu na vhufhura.”
161 A ri, “Mufunzi, Wo nnḓivha lini?”
162 A ri, “Phanḓa hamusi Fiḽipi a tshi u vhidza, musi u tshe fhasi
ha muri, Ndo u vhona.” O sumbedza Ipfi Ḽawe. O sumbedza Ipfi
ḽa Mudzimu. O ralo.
163 Musadzi tshisimani, musi a na…Zwo luga, O mu humbela
uri a Mu tendele u ṅwa maḓi nga khalo ye a vha a tshi khou
ka ngayo maḓi tshisimani, huno a ri, “A zwo ngo ḓoweleya uri
vhoinwi Vhayuda ni humbele vhasadzi vha Samaria zwithu zwo
raloho, ngauri a ri shumisani.”
164 A ri, “Fhedzi arali u tshi ḓivha Ane wa khou amba nae, ndi
musi u tshi Nkhumbela zwa u ṅwa.”

A ri, “Tshisima tsho tsa.”
165 Huno nyambedzano, musi i tshi khou ḓi ya phanḓa,
mafheleloni A wanulusa uri thaidzo yawe ho vha hu mini. Huno
A ri, “Iya u yo dzhiyamunnawau, huno u vhuye fhano.”

A ri, “A thi na munna.”
166 A ri, “Iwe wo amba ngoho, ngauri u na vhaṱanu, nahone ane
wa khou tshila nae zwino a si munna wau.”
167 “Ndi nga mini,” a ri, “muṋe wanga, ndi a ṱalukanya uri
U muporofita.” Ene… “A ri athu u vha nae lwa miṅwaha
ya maḓana maṋa, ni a ḓivha.” A ri, “Ndi a ṱalukanya uri U
muporofita. Zwino, ri a zwi ḓivha uri musi Mesia a tshi ḓa, ane
a vhidzwa Kristo, musi A tshi ḓa, U ḓo ri vhudza hezwi zwithu.
Hetsho tshi ḓo vha tshiga Tshawe.”
168 Musi A tshi ri, “Ndi Nṋe ane nda amba na iwe,” O sumbedza
Ipfi Ḽawe. Ene…ri sumbedza zwine A amba uri u zwone. O vha
a Mesia, Murwa wa Mudzimu.
169 Zwino ri wanulusa, na izwi-vho, uri hoyu musadzi muṱuku
we a vha a na heyi thaidzo ya malofha, we a kwama nguvho
Yawe, hezwo nazwo zwo mu sumbedza uri O vha a Ipfi ḽa
Mudzimu.
170 Zwino elelwani, madekwana a ṋamusi, Yesu o ri…Nae-vho,
kha Vhahevheru, 1, Vhahevheru ndima ya 3, ndi a tenda ndi
yone, O amba uri, “Zwino O no vha Tshifhe Muhulu,” hetshi
tshikhathi tshine ra khou tshila khatsho zwino, “TshifheMuhulu
o dzula kha Vhuhosi ha Mudzimu, ngei Maṱaḓulu, ane a kona u
kwamiwa nga zwipfi zwamaṱungu ashu.”
171 Vhahevheru 13:8, “Ha shanduki, mulovha, ṋamusi, na lini
na lini.” U Mudzimu a sa shandukiho we A vha a hone zwiḽa. Ha
shanduki madekwana a ṋamusi.
172 Yohane Mukhethwa 14:12, O ri, “Uyo ane a tenda kha Nṋe,
mishumo ine Nda ita u ḓo ita-vho. Na minzhi kha heyi u ḓo ita,
ngauri Ndi ya ha Khotsi Anga.” Ni a vhona? “Uyo ane a tenda
khaNṋe, heyi mishumo ine Nda ita u ḓo ita-vho.”
173 KhaMateo 28, O ri, “Hu si kale huno shango a ḽi ngaMmboni,
fhedzi vhoinwi ni ḓo Mmbona, ngauri Ndi ḓo vha ndi na inwi u
swika vhufheloni ha shango.”
174 Yesu Kristo ha shanduki mulovha, ṋamusi, na lini na lini. O
ima, madekwana a ṋamusi, u sumbedza Ipfi Ḽawe. (Tshifhinga
tshanga tsho fhela.) Fhedzi O sumbedza uri A nga ralo. O
sumbedza Ipfi Ḽawe zwenezwo, zwe A fulufhedzisa nga ḽiya
ḓuvha. O sumbedza maipfi a Yesaya. O sumbedza maipfi a
Noaxe. O sumbedza maipfi a Mushe. O sumbedza maipfi oṱhe
a vhaporofita.
175 O fulufhedzisa uri kha ḽino ḓuvha, ḓuvha ḽine ra khou tshila
khaḽo, uri shango ḽi ḓo vha ḽi kha nyimele ya Sodoma, vhafunani

nga tsha mbeu nthihi. Itanu lavhelesa khazwo shangoni ṋamusi,
hoṱhe u mona na shango hune nda tshimbila; hu si fhano fhedzi,
hoṱhe-hoṱhe. Ndi zwa shishi. Ngei Sweden, vhanna vhaṱuku na
vhasadzi vho ya kha u suvha khamahaḓa, vha fhedzi. Huno avho
ngei Germany na ngei Fura, na huṅwe hoṱhe, zwi nga ndi maitele
a muthu muṅwe na muṅwe zwine ra vha nazwo hafha United
States. Ndi tshikhathi. Nṋe, arali nda wana tshikhala tsha u
dovha u vhuya murahu, ndi ḓo takalela u amba nga ha zwiṅwe
zwithu zwa hovhu vhuporofita, na inwi, u ni sumbedza u ralo,
tshikhathi tshine ra khou tshila khatsho. Bivhili yo amba u ri,
“Vhana vha ḓo nyadza vhabebi vhavho.”
176 [A hu na tshithu kha theiphi—Mudz.]…Ipfi.
177 Fhedzi, elelwani, Abrahamu u na mbeu, ye ya vha i mbeu
Isaka. O vha a na dziṅwe mbeu murahu ha lufu lwa Sara. Huno
o vha a na miṅwaha ya ḓana na fuiṋa-ṱhanu, a dzea muṅwe
musadzi, a vha na vharwa vha sumbe nga nnḓa ha vhanaṅyana,
ngauri Mudzimu o mu shandukisa a vha muthu muswa hafhu
musi a na miṅwaha ya ḓana. O vha zwenezwo wa miṅwaha ya
fuiṋa-ṱhanu, ngauralo a…Izwo ri a zwi ḓivha. Ndo ni rerela
zwone hafha California, miṅwaha yo fhiraho.
178 Huno zwino ri a pfesesa uri Mbeu ya Abrahamu yo vha i si
mbeu ya vhukuma yo vhudzekani nga kha Sara, ye ha vha hu
Isaka, we a ita lushaka, fhedzi Mbeu ya vhuhosini yo vha nga
pfulufhedziso, ye ya vha i Yesu Kristo. Huno nga kha heyoMbeu,
O vusa Mbeu ya vhuhosini. Oo, nṋe-nṋe! Zwino ri vhotshifhe
vha vhuhosini, lushaka lwa vhuhosini, lushaka lukhethwa, lu
ṋetshedzaho thendo khaMudzimu, tshidzimu tsha meme dzashu
nga u ṋetshedza thendo kha Dzina Ḽawe. Mudzimu o sumbedza
Ipfi Ḽawe, O shelaMuyaMukhethwa kha riṋe.
179 O ri, “Vhunga zwo ralo maḓuvhani a Sodoma, zwi ḓo ralo
nga ḓuvha ḽine Murwa wa muthu a ḓo dzumbululiwa.” Zwino no
zwilimuwa? U bva kha Murwa wa Mudzimu, phanḓa ha musi A
tshi vha Murwa wa Davita, O Ḓidzumbulula hafhu sa Murwa wa
muthu. Naa no limuwa Luṅwalo?
180 Ngauri, U dzulela u ralo, Ha iti tshithu nnḓani ha musi A
tshi tshi ḓivhisa vhalanda Vhawe vhaporofita. Ndi zwenezwo
kokotolo. Ndi zwenezwo zwine pfulufhedziso Yawe ya vha
zwone. Ni a vhona? Ha iti tshithu…Mudzimu a nga si zwifhe.
U dzulela u zwi dzumbulula, u thoma, murahu ha musi A tshi
zwi ita.
181 Lavhelesani kha nyimele ye ra dzula khayo ṋamusi.
Lavhelesani hune ra vha hone. Muṅwe na muṅwe waṋu u ḓo
tenda uri ri kha Sodoma ḽa tshizwino. Ni a zwi ḓivha uri ḽino
shango ḽi khazwo. Hu na…ahu na fulufhelo; a hu na u tshidzwa
ho salaho kha lwuno lushaka kana luṅwe lushaka. Ro no vha seli
ha izwo zwino. Zwiporofito zwo porofitiwaho nga hezwi, zwo
vuledzea. Mudzimu u khou ṱhala ṱhalane, a tshi wana nngu ya u

fhedza henefho hune ya vha hone. Dzoṱhe dzi ḓo dzhena, ḽiṅwe
ḓuvha. Ri kha tshifhinga tsha vhufhelo. Lavhelesani, vhuimoni.
182 Ndo ni vhudzisa, sa murathu kana khaladzi, u fhaṱa tshiṅwe
tshikhala tsha lutendo phanḓa ha musi ri tshi rabelela havha
vhathu. Huno ndi a zwi ḓivha uri a ri teyi u ṱuwa nga tshiṅwe
tshifhinga. Fhedzi ndi—ndi—ndi khou ṱoḓa u thoma muduba wa
thabelo, zwenezwo vhoinwi vhane na khou teya u ṱuwa ni nga
ṱuwa zwenezwo. Ni a vhona? Vhoinwi vhane na khou ṱoḓa u
dzula khamudubawa thabelo ni nga dzula. Fhedzi ntendeleni, sa
murathu, ndi ni sumbedze zwiṅwe zwithu lwa tshikhalanyana.
183 Lavhelesani Yesu, kha Luka 17:30, ni a vhona, musi A tshi
khou amba henefho nga tshifhinga tsha vhufhelo, uri vha ḓo vha
vha hani nga maḓuvha a Noaxe. Zwenezwo A ri, “Huno sa u
ralo, sa zwenezwo, maḓuvhani a Sodoma,” a ri, “musi Murwa
wa muthu a tshi dzumbululiwa.” Murwa wa muthu hafhu, hu
si Murwa wa Mudzimu. “Murwa wa muthu,” ni a vhona, hezwo
zwi bveledza Maḽiaxe 4 hafhu, henefho murahu. Hezwi zwiṅwe
zwiporofito zwoṱhe zwi wanala henefho, uri zwi teya u iteya
hani. U sumbedza Ipfi Ḽawe sa ḽo raloho. Hezwo ndi zwone.
184 Huno lavhelesni, nga u ita zwenezwo, uri U khou ya u shela
hani Muya Wawe kha ṋama yoṱhe, na zwine zwa khou ya u
iteya, uri mbuyedzedzo i ḓo vhuya hani murahu. “Huno vhana
vhaṋu na vhananyana vha ḓo porofita. Kha vhalanda Vhanga na
vhalanda vha vhasidzana Ndi ḓo shela Muya Wanga. Huno Ndi
ḓo sumbedza zwiga nṱha maṱaḓulu.”
185 Ndi na tshifanyiso hafha, tsha Mukomana Lee Vayle hafha.
Ndi khou tama u ni sumbedza zwe zwa iteya ngei thavhani, ḽiṅwe
ḓuvha, musi vhana vhoṱhe vha tshikolo vha tshi bvela nnḓa,
phanḓa ha heyi thero khulu ya u vulwa, ayo Mapfundo a Sumbe.
Musi vhana vha tshikolo vha tshi bviselwa nnḓa, ndo vha ndi
nṱha henefho ndi tshi khou rabela, hafha ho vha hu na Mulilo
kha tshibuli u tshi tsela fhasi, zwenezwo wa humela murahu
nahone wa thuthuba, huno wa vhuya wa huma nahone wa dovha
wa tsela fhasi hafhu. Hezwo ndi zwe A amba zwine nda teya
u ṱuwa u vhudza vhathu. Ro…Khezwo Henefho, hune zwikolo
zwa Tucson…na heWa ya nṱha muyani.
186 Huno saintsi yo dzhiya zwinepe, na zwiṅwe, huno vha Zwi
vhudzisa. Vha ri, “Zwi gai Izwo? Ho iteya mini?” Vha nga si zwi
ṱumetshedzele, ni a vhona. Oo, a zwi khou iteya khonani, zwi
tou zwifhadza luvalo. A zwo ngo vhuya…Yesu, musi A fhano,
ho vha hu na miḽioni dza vhathu vhe vha si zwi ḓivhe uri U
kha ḽifhasi. Ee. Hu ḓo vha na vha miḽioni ṋamusi vha sa ḓo zwi
pfesesaho, miḽioni dzina fumi dzavho.
187 Fhedzi zwi ḓo ralo, kha Avho vhane Zwo rumelwa, vha ḓo
pfesesa. “Vhaṱali vha ḓo ḓivha Mudzimu wavho nga iḽo ḓuvha,
nahone vha ḓo vhonala.” Ri a limuwa zwenezwo, awara ine ra
khou tshila khayo.

188 Kha ri lavhelese kha Sodoma zwino, lavhelesani zwe zwa
iteya. O ri, “Vhunga zwo ralo maḓuvhani a Sodoma.” Ho vha
hu na tshigwada tsha vhathu tshe tsha vha tshi tshi khou
lavhelesana na murwa wa pfulufhedziso. Izwo ri a zwi tenda.
Hoyo o vha a Abrahamu na tshigwada tshawe. Ho vha hu na
tshigwada tsha vhathu vha dudelaho, Loto, o humela murahu
lwa hafu, fhedzi a mutendi; fhasi ngei Sodoma. Kiḽasi tharu
dza vhathu.
189 Hu dzulela u vha na idzo kiḽasi tharu. Hamu, Semu, na
vhathu vha Yafete. Navho-vho, vhatendi, vhatendi vha khole-
khole, na vha sa tendi. Vha hoṱhe-hoṱhe, huno ri—ri vha wana
kha tshigwada tshiṅwe na tshiṅwe. Huno, hoṱhe-hoṱhe, ni a
vha wana. Huno izwo zwigwada zwi kha ḓi vha fhano. Ni teya
u khethekanya izwo. Ni nga zwi sedza kha Luṅwalo, zwi tou
ṱumana henefho.
190 Thetshelesani kha hezwi. Lavhelesani he ra dzula hone,
nga vhuimo na nga tshiporofito, madekwana a ṋamusi. Zwino,
muṅwe na muṅwe washu u ya ḓivha uri shango ḽi kha nyimele
ya Sodoma.
191 Ri a ḓivha zwiporofito zwoṱhe zwa Isiraele, vha hayani
havho. Arali ni tshi khou ṱoḓa u ḓivha no sedza tshaka he ra ima
hone, lavhelesani Isiraele, hune ya vha hone.
192 Arali ni tshi khou ṱoḓa u ḓivha nyimele ine tshivhidzo
tsha vha khayo, lavhelesani nga nḓila ine vhasadzi vha khou
tshila ngayo. U tou vha tshivhidzo. Vhonani ene, u shaya
mikhwa, vhuṱudzi; lavhelesani, sedzani hune tshivhidzo tsha vha
hone. Itanu lavhelesa, ni a vhona, ni a vhona, itsanu lavhelesa
vhasadzi. Ni a vhona uri ndi gai, uri vhasadzi vhaṋu vho
wa nahone vho no tshikafhala hani, heyo ndi yone nḓila ine
tshivhidzo tshi ngayo, ni a vhona, tshifanyiso.
193 Lavhelesani hune Isiraele ya vha hone, ni ḓo vhona
tshifhinga tshine ra vha khatsho. Ni a vhona, itanu lavhelesa
hezwo zwiga na vhuṱolo. Arali na—arali na, kana arali maṱo aṋu
o vuleya, vhonani hune ra vha hone.
194 Zwino lavhelesani nga vhuimo hune ra vha hone, shango
kha nyimele ya Sodoma. Zwino lavhelesani, “vhunga zwo ralo.”
Zwino lavhelesani, ho vha hu na muṅwe muthu, nga ḽiya
ḓuvha, a tshi khou lavhelesana na murwa wa pfulufhedziso.
Abrahamu na Sara, vho vha vha tshi khou lavhelesana namurwa
o fulufhedziswaho kha tshigwada tsha Abrahamu. Vho vha vha
siho Sodoma. Fhedzi nga tshenetsho tshikhala, tshipiḓa tsha u
fhedzisela tsha izwo, phanḓa ha musi murwa o fulufhedziswaho
a tshi bvelela, ho vha na vhathu vhararu vhe vha ḓa vha tshi bva
Ṱaḓulu,Muruṅwa…Vharuṅwa vhavhili naMudzimu.Huno vha
tsela fhasi nahone vha amba na Abrahamu, fhasi ha muvhula.
Naa izwo ndi zwone? [Tshivhidzo tshi ri, “Amen!”—Mudz.] Huno
vhavhili vhavho vha tsela Sodoma nahone vha huwelela vha

tshi lwa na zwivhi zwa ḓorobo. Huno ho vha hu phanḓa ha
musi shango ḽa Vhannḓa ḽi tshi fhiswa, nga itsho tshifhinga.
Sodoma yoṱhe ya lovha na zwenezwo. Vhaṱuku ndi vhone
vho kokodzelwaho nnḓa, Loto na vhananyana vhawe vhavhili.
Mufumakadzi wawe ho ngo zwi kona nae; o humela murahu. Ndi
nga takalela hani u vha na tshifhinga tsha u ni sumbedza izwo
zwino, hune itsho tshivhidzo tsho ima hone kha uvho vhuimo.
Ndi khou ṱoḓa ni tshi lavhelesa zwino.
195 Huno Muthu muthihi a sala murahu, a amba na Abrahamu,
huno A sumbedza Abrahamu tshiga. Huno, lavhelesani,
Abrahamu o vhonaMudzimu kha zwiga zwinzhi zwihulwane. Ri
a tenda izwo, kani a ri ralo? [Tshivhidzo tshi ri, “Amen.”—Mudz.]
Phanḓa ha murwa a ḓaho. Fhedzi phanḓa ha musi murwa a tshi
vhonadzwa, ho vha na tshiga tshe a ṋewa.
196 Ngauri, Murwa, Murwa wa vhukuma, o vha a tshi khou teya
u vha Murwa wa Mudzimu, nga kha lutendo lwa Abrahamu, ni
a vhona, ho vha hu Yesu. Riṋe nga u vha mbeu ya Abrahamu, ro
fa kha Kristo, ri mbeu ya Abrahamu.
197 Lavhelesani zwino phanḓa ha musi izwo zwi tshi iteya, hoyu
murwa a bvelela. Zwino, Hoyu we a dzula nahone a amba na
Abrahamu, muṱana Wawe wo vha wo rembulutshela denndeni,
huno A ri, “Abrahamu.” Zwino, ḓuvha phanḓa ha izwo, o vha
a Abramu. Zwino U ri, “Abrahamu, mufumakadzi wau u gai,
Sara?” hu si Sarai, S-a-r-a-i. S-a-r-a, mukololo. “Mufumakadzi
wau u gai, Sara?”

A ri, “U ngomu denndeni murahu Hau.”
198 A ri, “Ndi khou ya u u dalela, ni a vhona, u ya nga
pfulufhedziso Yanga ye Nda ita kha iwe.” Nga maṅwe maipfi,
“Tshifhinga tsha vhutshilo, Sara u ḓo thoma kha tshifhinga
tshawe tsha nga misi tsha vhutshilo hafhu.”
199 Huno Sara, nga u vha mualuwa, a na miṅwaha ya ḓana
zwino, ngomu denndeni, a setshela tshanḓani. Ni a vhona, o
setshelela ngomu hawe, a ri, “Uyo Muthu a nga vha a tshi khou
amba ngoho nga nḓila-ḓe? Ni a vhona, nṋe mukegulu, murena
wanga Abrahamu nnḓa afho, nae o aluwa, mafhungo a muṱa o
no fhedzwa nga hayo lu na miṅwaha.” A ri, “Ndi nga dovha hani
nda ḓitakadza namurenawanga? Ene o aluwa, na nṋe ndo aluwa,
ndo no fhira kha u beba, tsinga dza mafhi a dzi tsha shuma,
zwoṱhe…‘Ono oma.’ Ri nga dovha hani ra ḓitakadza hafhu?”
200 Huno uḽa Muthu, na muṱana Wawe wo rembulutshela
denndeni, a ri, “Ndi nga mini Sara o sea, a tshi ri, ‘Izwi zwithu
zwi nga konadzeya hani?’” Ho vha hu mini izwo? Ṱhalukanyo,
tshone tshiporofito! Ni a vhona? Ni a vhona? Hezwo ndi zwe
a vhona.
201 Zwino A ri, “Hezwo zwi ḓo dovholola hafhu, huno Murwa
wa muthu,” hune hezwo zwo vha zwo ralo, hoyo o vha a Murwa
wa muthu henefho. Zwo luga, o Mu vhidza Elohim, “Murena

Mudzimu.” Elohim, muṅwe na muṅwe u a ḓivha uri izwo ndi
zwone, Elohim ndi Murena Mudzimu. “U rangani Elohim o sika
maṱaḓulu na ḽifhasi,” Ene a fushaho zwoṱhe. Murwa wa muthu
o itwa ṋama, hoyo O vha a hone o ima henefho ṋamani nga
itsho tshifhinga, sa thiofani, o ima henefho a tshi khou ṱalukanya
zwe Sara a vha a tshi khou amba denndeni murahu Hawe. O
fulufhedzisa. Lavhelesani. Mbeu ya Vhuhosini ya Abrahamu yo
fulufhedziswa u vhona izwo zwithihi.
202 Fhedzi lavhelesani Loto, o vha a namurumiwa fhasi henefho,
nae-vho, vhuvhili havho vho tsela fhasi henefho. Muthihi wavho
o tsela fhasi, hunomuṅwe a tsela fhasi nae, huno vha rera nahone
vha vhudza vhathu uri vha shavhe kha mbiti dze dza vha dzi tshi
khou ḓa.
203 Nga vhuimo, shango a ḽi athu vhuya ḽa dzula kha hetsho
tshiimo, u bva ḽiya ḓuvha ḽe Yesu a ita pfulufhedziso, u swika
zwino. Ndi khou ṱoḓa u vhudzisa muḓivhi wa zwakale muṅwe
na muṅwe ane a nga vha a fhano tshifhaṱoni, kana arali na
zwi pfa kha ino theiphi, na zwi pfa tshiṅwe tshifhinga, ndi
a humbela nṅwaleleni. Ndo guda ḓivhazwakale zwino lwa u
yela kha miṅwaha ya furaru, ḓivhazwakale ya Bivhili, huno a
hu athu u vha na muthu we nda vhuya nda mu vhona kha
ḓivhazwakale yoṱhe ya tshivhidzo, nga kha zwikhathi zwa sumbe
zwa tshivhidzo. Hune zwino ri kha Laodekia, huno izwo ri a
zwi ḓivha.
204 A hu athu u vha na murumiwa, we a vhuya a ya kha
tshivhidzo tshoṱhe, na dzina ḽawe ḽi tshi fhela nga h-a-m, u
swika zwino. G-r-a-h-a-m, Billy Graham. Ho no vha na vho
Moody, Finney, Sankey, Knox, Luther, na vhaṅwe vhanzhi,
fhedzi a hu athu u vha na h-a-m, “khotsi a dzitshaka.” Zwino
elelwani, ndi G-r-a-h-a-m, maḽeḓere a rathi. Fhedzi A-b-r-a-h-
a-m ndi maḽeḓere a sumbe. Lavhelesani, vha fhasi henefho, Billy
Graham, vha khou ya kha—kha zwipiḓa zwoṱhe zwa shango, na u
vhidzela nnḓa ngei Sodoma, “I bvani, shavhani mbiti dzi ḓaho.”
A hu na muthu ane nda mu ḓivha, mudavhini, o farelelaho kha
Mudzimu, kha heḽo ipfi ḽa u itwa o lugaho, sa zwine BillyGraham
a ita. U a kona u ḽi sumbedzisa. Ho ngo tou vhesa rathioḽodzhi…
ndi a kholwa uri ndi rathioḽodzhi, fhedzi ha tou vha uyo mufunzi
wa maanḓa. Fhedzi Mudzimu u nae. Hoyo munna u ḓo ima
henefho a na ngudo ya tshikolo tsha Swondaha, a fara mbofho
dza havho vhathu. U tou vha mulanda wa Mudzimu wa awara.
Kha nnyi? Kha tshivhidzo tshamvelo, tshi re Sodoma.
205 Fhedzi elelwani, ho vha hu na tshivhidzo tshithihi tsha
tshimuya, tshe tsha vha tshi si ho kha iyo dzulele ya zwa
dinomineisheni, na luthihi. Tshigwada tsho vhidzelwaho nnḓa,
huno vho ṱanganedza mulaedza, navho-vho, na murumiwa.
Huno ho vha hu mini? U ṱalukanya ngelekanyo dze dza vha dzi
mbiluni. Mudzimu o dzulela u sumbedza Ipfi Ḽawe.

206 Kha ri rabele. Khotsi a funeaho wa Ṱaḓulu, tshino tshikhala
tshi shushaho, hune tsheo dzi teya u dzhiiwa, tshifhinga tshi
khou rwa, a ri ḓivhi uri ndi ifhio awara ine Murena washu
vha nga vhuya. Huno sa musi ri tshi vhona hezwi zwiporofito
zwe zwa itwa Ngae, nga kha vhaporofita Vhau u tsa fhasi na
zwikhathi, zwino zwi khou vhonadziwa. O Mudzimu, ndi U
livhuwa hani kha izwi, hune na muthu a konaho muvhilini,
muthu a konaho kha—kha thioḽodzhi, ane a nga ima a tshi lwa na
vhukwila ha shango na vha sa tendiho, huno kha avha vhahaṱuli,
huno hu si na u timatima ho ima henefho o ḓivhudzaho nahone
wa u luga, ndi tshi ḓivha he vha ima hone huno sumbedza iḽo Ipfi
sa ḽi re ḽa ngoho, nga Maṅwalo. Huno riṋe ro lindelaho u Vhuya
Havho, Murena, ri tshi tenda hezwi zwiṅwe zwithu zwoṱhe zwe
zwa porofitiwa uri zwi ḓo iteya, na u ima nahone ra ḓiphina nga
u vhona Vhone vha tshi tshimbila vhukati hashu nahone vha ita
zwithu zwithihi zwe Vha ri zwi ḓo iteya, u tshi sumbedza Ipfi
Ḽau sa ḽi re ḽone. Mudzimu wa u ya nga Hu Sa Fheli, vhana Vhau
vha lwalaho vho dzula henefha.
207 A thi ḓivhi uri ri na tshifhinga tshingafhani tsha u
shuma. Ḓuvha ḽa madekwana ḽi khou kovhela. Fhedzi Wo
fulufhedzisa, kha muporofita, “Hu ḓo vha na Tshedza nga
tshifhinga tsha madekwana.” Huno ri vhona ḓuvha ḽithihi ḽi
ṱavhaho vhubvaḓuvha, ndi ḽithihi ḽi kovhelaho vhukovhela.
Vhutshilotshedza ho tshimbila na ḓuvha nahone zwino ri kha
Phendelashango ya Vhukovhela, huno Mafhungo maḓifha a
tshimbila na vhutshilotshedza. Zwino, Khotsi, ri a zwi ḓivha uri
hezwi ndi magumo a Mafhungo maḓifha, magumo a tshifhinga,
magumo a tshikhathi. Tshi khou fhelela kha u tshila lwa Lini
na lini. Fhedzi Wo fulufhedzisa uri Murwa u ḓo bvelela, Murwa
wa muthu u ḓo dzumbululwa. Maḓuvhani a u fhedzisela, hezwi
zwi ḓo iteya. Zwiedza zwa madekwana zwo bvelela, Khotsi. Ri
livhuwa Vhone nga izwo. Huno zwo ṱukufhala zwo ralo, fhedzi U
zwi ita zwo leluwa ngamaanḓa, zwifhinga zwinzhi, zwi fhira nga
nṱha ha vhahulu, avho vha vhidzwaho vhaelekanyi vhukuma,
hunowa zwi dzumbululela vhushiye vhune ha ḓo guda.
208 Ndi a rabela, Mudzimu, uri U zwi ite nga u ralo, madekwana
a ṋamusi, uri vhana Vhau vha lwalaho lu ṱungufhadzaho
hafha vha vhone pfulufhedziso ya Mudzimu, huno muṅwe na
muṅwe wavho a fhodzwe, huno vha bve hafha, matshelo, na
mivhili miswa yo khwaṱhaho, huno vha vhe na mutakalo hafhu.
Zwi tendele, Murena, uri vha kone u dzhia Mulaedza u bva
kha muṅwe u ya kha muṅwe, u swika wa u fhedzisela a
ngomu dangani, huno zwenezwo miṋango i ḓo valiwa. Ri thuse,
Mudzimu vha funeaho. Ndi a Vha humbela, madekwana a
ṋamusi, phanḓa ha izwi zwoṱhe, arali Vha tshi nga tou dovha
hafhu, Khotsi, u itela nṋe.
209 Zwi—zwo vhonala, vhuṅwe vhusiku, vhathu a vho ngo vhuya
vha zwi dzhiela nzhele nga maanḓa. Fhedzi, ndi a rabela, uri

u zwi tendele zwi iteye hafhu madekwana a ṋamusi, Murena.
Ngauri, ndo fhirisa tshifhinga tshanga tshe nda ṋeiwa tsha u
amba, fhedzi a thi ḓivhi uri u swika lini ri tshi khou teya u ita
izwi. Ngauralo, ndi a rabela, Khotsi, naa Vha ḓo mpfa? Huno
i pfa thabelo dza havha vhanna vhakhethwa na vhasadzi vho
dzulaho hafha madekwana a ṋamusi, vho ḓadzwaho nga Muya
Wavho. Ndi vhatendi, Murena, Vha nga shuma vhukati havho.
Huno ri khou…ndi a rabela uri Vha khwaṱhisedze Ipfi Ḽavho
ḽe Vha ri, “Uyo ane a tenda kha Nṋe, mishumo ine Nda ita u
ḓo ita-vho.” Zwi litshe zwi ralo hafhu, Yesu, u sumbedza uri A
u shanduki mulovha, ṋamusi, na lini na lini. Ndi zwi humbela
u itela vhugala ha Mudzimu, nga Dzina ḽa Murwa Wawe, Yesu
Kristo. Amen.
210 Zwino, lwa tshikhalanyana, ndi khou ṱoḓa u ḓivha uri hu na
vhathu vhangana ngomu afha vha re na garaṱa dza thabelo. Ndi—
ndi khou ni ṱoḓa ni tshi imisa zwanḓa zwaṋu, muṅwe na muṅwe
wa vhoinwi ni na garaṱa dza thabelo. Zwo luga, ndi vhoṱhe, ndi
a humbulela, hu nga ndi hoṱhe-hoṱhe.
211 Ndi a vhilahela uri hu na vhathu vhangana vha re ngomu
fhano vha si na garaṱa dza thabelo, huno fhedzi ni khou lwala,
naa ni nga imisa zwanḓa zwaṋu huno ni ri, “A thi na garaṱa ya
thabelo, huno fhedzi ndi a lwala. Ndi kha ṱhoḓeya.”
212 Ndi khou ṱoḓa u ni humbela uri ni dzike lwa tshikhalanyana.
Zwino, ndi a funa u amba na inwi. Heyo i dzulela u vha thaidzo
yanga, ndi amba tshifhinga tshilapfu. Fhedzi phanḓa ha musi
ni tshi ḓa, ndi—ndi nga fulufhela na u themba uri Mudzimu u
ḓo sumbedza hezwi na zwe nda amba sa zwine zwa vha Ngoho,
huno tendelani—Mu tendeleni a tou vhone.
213 Zwino, ndi vhangana vho dzulaho nnḓa afho vha no khou
lwala, vhane vha zwi ḓivha uri a thi ḓivhi tshithu na tshithihi nga
ha vhoinwi, imisani zwanḓa zwaṋu. Itanu lavhelesa kha izwo.
Zwoṱhe zwo luga.
214 Ndi khou ṱoḓa vhoinwi ni si na garaṱa dza thabelo zwino.
Garaṱa dza thabelo dzi ḓo vhidzelelwa. Ndi khou ni ṱoḓa ni
tshi rabela.
215 Bivhili yo amba hezwi, “Yesu Kristo ha shanduki mulovha,
ṋamusi, na lini na lini.” U ri, “U Tshifhe Muhulu o dzula henefho
a tshi ita vhurabeleli kha zwine ra bula.” Ri teya u ranga u
zwi bula, phanḓa ha musi A tshi nga vha Tshifhe Muhulu,
ngauri U rabelela fhedzi kha zwine ra bula. Naa izwo ndi zwone,
vharathu vha vhashumeli? [Vhashumeli vha ri, “Amen.”—Mudz.]
Ni a vhona, U rabelela kha zwine ra zwi bula, zwine ra bula uri
U zwone, zwe A ri itela zwone. Hu si zwine A ḓo ita. O no zwi
ita kale. Ri teya u bula uri O zwi ita kale. “O pwashekanyelwa
vhutshinyi hashu, nga ntho Dzawe ro fhodzwa.”
216 Zwino, Khotsi wa Ṱaḓulu vha a ḓivha. Huno ndi tshi
lavhelesa kha vhoinwi, ndi a vhona uri ndi a limuwa khonani

yanga ya vhuḓi u bva ngei Ohio, ene na mufumakadzi wawe vho
dzulaho hafha, ndi Vho. Dauch na mufumakadzi wawe. Huno
ndi a tenda, o dzulaho kha ya vhuvhili kana ya vhuraru u bva
khavho, ndi uḽa Mufunzi hafhu, Vho. Blair vhe nda vha vhona
vhusiku ho fhiraho. Hu na swiswi kha vhathetshelesi, kha nṋe,
mbonalo ya hezwi zwiedza kha nṋe zwo nzwinzwimala nyana,
huno a—a thi ni vhoni zwa vhuḓi.
217 Fhedzi ndi khou ṱoḓa ni tshi rabela. Huno ni vheye mbiluni
yaṋu zwithu zwine na zwi ṱoḓa, huno ni humbele TshifheMuhulu
washu, Ane a kona u kwamiwa nga zwipfi zwamaṱungu ashu.
218 Zwino, nṋe nga u sa ni ḓivha, huno ni nga sokou nkwama
hoṱhe-hoṱhe, zwi ḓi tou nga ni tshi khou kwama murathu
waṋu, munna waṋu, mufunzi waṋu, muṅwe muthu-vho, zwi
nga si ralo—zwi nga si thuse nga tshithu. Fhedzi arali na nga
Mu kwama, nahone arali na ngoho ri nḓilani na Muya Wawe,
zwenezwo A nga shumisa lutendo lwaṋu u Mu kwama, na mpho
yanga u amba ngayo murahu.
219 Ni a vhona, ndi ḓo tou fhumusa sa heyi, heyi i hafha, hu si
na ipfi ḽa u amba khayo. Hu teya u vha na…Hezwi, heyi yo
fhumula arali hu si na tshiṅwe tshithu tsha u amba nga khayo.
Huno zwo ralo kha muthu muṅwe na muṅwe, ha shumi, zwi
tshi ḓa kha hezwi zwithu, nnḓani ha musi Mudzimu a amba nga
khavho.
220 Zwino rabelani, huno ri vhone arali hezwi zwithu zwe nda
amba hu ngoho.Mudzimu kha vha ri thuse ri vhe nga u ralo. A thi
khou ri U ḓo ralo. Ndi fulufhela uri A ralo. Ndi khou themba uri
U ḓo ralo. Ha athu vhuya a nndaṱedza, lwa miṅwaha, hoṱhe na u
mona na shango, kha tshaka dzoṱhe dzo fhambanaho, na vhathu
vha dzimiḽioni. Ha athu u nndaṱedza. Huno ndi na vhuṱanzi, sa
vhunga ndi na vhuṱanzi kha u tenda uri ndo ima hafha, Ha nga
nndaṱedzi zwino.
221 Ndi khou ya u ni humbela uri ni dzike nahone ni ise phanḓa
no dzula, lwa tshikhalanyana. Ri khou ya u ṱuwisa tshigwada
tshihulwane tsha vhathetshelesi nahone ra rabelela vhalwadze,
lwa tshikhalanyana.
222 Fhedzi ndi khou ni ṱoḓa, vhoinwi vhatendi, uri arali fhedzi
ni sa lavhelese kha nṋe, fhedzi na tenda. I rani, “Ndi a tenda uri
izwo zwe uyomuthu a amba zwi kha Luṅwalo. A thi ḓivhi arali ri
kulesa kha tshifhinga sa zwine a amba uri ro ralo. Fhedzi, arali
zwo ralo, zwenezwo zwi khou teya u iteya. Arali Maipfi awe a
Maipfi a Mudzimu, zwenezwo, maipfi awe a ḓo kundelwa fhedzi
Maipfi a Mudzimu ha nga ḓo ralo.”
223 Mudzimu o vhofhea u tikedza Ipfi Ḽawe. U ḓo Ḽisumbedza.
U ḓo Ḽisumbedza. “Uyo ane a tenda kha Nṋe.” O sumbedza uri
ḽino ndi ḓuvha ḽa u fhedza. O sumbedza zwine zwa ḓo iteya. O
sumbedza uri hezwi zwo vha zwi tshi khou teya u iteya.

224 Huno, elelwani, Abrahamu na tshigwada tshawe o vho ngo
ṱanganedza tshiṅwe tshiga u bva ha Mudzimu, u swika murwa
o fulufhedziswaho a tshi bvelela. Ndi vhangana vhane vha
ḓivha uri izwo ndi zwone? [Tshivhidzo tshi ri, “Amen.”—Mudz.]
Tshiḽa tshiga tsha vhuṱalukanyi! Huno Mbeu ya vhuhosini ya
Abrahamu, ntendeleni ndi ni pfe…Irani ndi ni vhudze, A RALO
MAAMBA MURENA, ni khou ṱanganedza tshiga tshaṋu tsha
u fhedza. Hezwo ndi u ya nga Maṅwalo na nzumbululo ya
Mudzimu i re mbiluni yanga, ine ya amba uri hezwi ndi Ngoho.
Huno ndi a fulufhela uri ni ḓo zwi tenda sa zwi reNgoho.
225 Zwino ni a tenda. Noṱhe itanu tenda, i rani, “Murena Yesu,
ntendele ndi U kwame. Ndi na ṱhoḓeya mbiluni yanga, huno
ndi a zwi ḓivha uri Mukomana Branham ha ḓivhi tshithu nga
ha nṋe. Na muthu hoyu a thi mu ḓivhi, ha nnḓivhi, fhedzi U a
ḓivha. Huno arali o mmbudza Ngoho, hezwi zwi ḓo iteya.” Ndi
a ni humbela, ni so ngo dzingineya, lwa tshikhalanyana. I vhani
zwavhukuma…
226 Ni a vhona, ni muya. Huno ndi dzhiya muya muṅwe na
muṅwe hafha fhasi ha ndango yanga, nga Dzina ḽa Yesu Kristo,
uri Ipfi Ḽawe ḽi vuledzeye.
227 Zwino dzikani. Rabelani. Lavhelesani Khae, ni ri, “Murena,
ndi a zwi tenda. Iwe thusa u sa tenda hanga.”
228 Kha ri thome. Ndo lavhelesana na tshiṅwe tshipiḓa tsha
tshifhaṱo hafha, ngauri, ni a vhona, hu na vhanzhi vha vhoinwi,
huno muṅwe na muṅwe waṋu ndi muya.
229 A thi koni u ralo. Ni ri, “Mini-ha nga nṋe?” Ndi nga si ni
vhudze. Zwo hulesa. Mishumo yoṱhe ya Mudzimu yo hulesa.
Hu ḓo vha na vhathu vhanzhi vhane vha ḓo fhodzwa vha tshi
fhira kha ino puḽatifomo, madekwana a ṋamusi, hu nga vha na
vhanzhi vha sa ḓo ralo. Zwoṱhe ndi vhuhulu ha Mudzimu. Ndi
nnyi ane a ngaMu vhudza zwine a teya u ita? A hu na namuthihi.
U shuma a tshi tevhedza lufuno Lwawe Ene muṋe, ndivho Yawe
Ene muṋe.
230 Fhedzi itanu tenda. Ḓiṱukufhadzeni. Ni so ngo vha na
mazhuluzhulu. Swikelelani kha Mudzimu, huno ni ri, “Murena
Mudzimu, ndi a zwi tenda.” Ni a vhona? “Ntendele ndi kwame
nguvho Yau. Ndi na ṱhoḓea ya tshikene-na-tshikene. Ndi a zwi
ḓivha uri murathu ha nnḓivhi kana u ḓivha ṱhoḓea yanga, fhedzi
o ri vhudza nga hezwi zwithu zwe Wa ita, huno a ri U fhano na
ṋamusi.”
231 Hezwo a zwi siyi vhoinwi vharathu hafha kha puḽatifomo
nga nnḓa, na muthihi zwawe wa vhoinwi. Ndo tou ni humbela,
vharathu vhanga, sa vhashumisani vha—vha Mafhungo maḓifha
a Kristo. Ndi amba na vhoinwi nga vhungoho hune nda ḓivha,
sa—sa muthu a faho na vhoinwi, ni a vhona, u ṱutshela ḽino
shango. Ri khou teya u ṱuwa. Huno ndi teya u zwi fhindulela nga
Ḓuvha ḽa Khaṱhulo, kha zwe nda amba. Ndi a zwi ṱalukanya,

u zwi ṱalukanya nga maanḓa. Huno ndi a ni livhuwa vhoinwi
vhathu, zwine na vha zwone, u ima hafha na nṋe, ni tshi nthusa.
Ndi khou lingedza u ni thusa, u ita zwoṱhe zwine nda kona, u
itela Muvhuso-wa-Mudzimu.

Ndi khou rabela na u humbela.
232 Hafha, ndi vhangana vho no vhonaho tshiḽa Tshedza kha
tshifanyiso? No no vhona tshifanyiso Tshatsho? [Tshivhidzo tshi
ri, “Amen.”—Mudz.] Khetsho afho Tsho ṋembelela henefho. Naa
a ni Tshi vhoni?
233 Tshi nṱha ha uyo mufumakadzi o dzulaho afho na
sagadugu. U khou rabelela mufuṅwa wawe. Izwo ndi zwone,
mufumakadzi. [Mufumakadzi u ri, “Hezwo ndi zwone,
Mukomana Branham.”—Mudz.] Hoyo mufuṅwa…Naa u ya
ntenda sa muporofita Wawe, kana nkhangweleni, mulanda
Wawe? [“Ndi a ralo zwavhukuma.”] Ni a tenda izwo? Zwoṱhe
zwo luga. Zwino, arali Mudzimu a nga ndzumbululela zwo
khakheyaho, nga mini, ni ḓo zwi ṱanganedza sa zwi bvaho ha
Mudzimu, sa musadzi o kwamaho nguvho Yawe? Zwino, u ya
zwi ḓivha uri u—u kha fumbili kana u kha maga a furaru u bva
kha nṋe, kana manzhi, a wo ngo kwama nṋe. Fhedzi wo kwama
Tshiṅwe tshithu, zwine u ya ḓivha uri u kha vhukwamani na
Tshiṅwe tshithu, Muṅwe muthu. Ndi mini, ndi zwa uyo musadzi,
ane a vha ṅwananyana wau. Izwo ndi zwone. Naa u ya tenda
uri u ḓo fhola? U na dzema ḽa doledza. [“Hezwo ndi zwone.”]
Hezwo ndi zwone kokotolo. [“Hezwo ndi zwone, murathu.”] Ndi
khou mu vhona a tshi khou bambela, o kambiwa. Ni a vhona?
Zwino, sagadugu ine wa vha nayo tshanḓani tshau, u i vheye
khae, huno u so ngo timatima. Ndi a tenda uri Mudzimu u ḓo
mu phulusa. Naa ni ḓo zwi tenda na nṋe? Amen. [“Oo! Ndi a U
livhuwa, Yesu!”]
234 Zwino, a thi ḓivhi uyo musadzi, fhedzi Mudzimu u ya mu
ḓivha. Naa ni a tenda zwino ngambilu yaṋu yoṱhe?
235 Munna o dzulaho afho o ambaraho hemmbe ya mitalo, u na
tshizwimbo, u a tenda uri Mudzimu vha ḓo u fhodza nahone vha
u ṋea mutakalo? Naa u ya tenda uri Vha ḓo zwi ita? A thi athu
vhuya nda vhona uyo muthu vhutshiloni hanga. U na garaṱa ya
thabelo, muṋe wanga? [Uyo munna u ri, “Hai, a thi na.”—Mudz.]
A u na? A u ṱoḓi na nthihi.

“Arali wa nga tou tenda!”
236 Afha ho dzula musadzi u khou lingedza u lavhelesa nṱha ha
hoyu musadzi o dzulaho hafha. Ndi mutsinda kha nṋe. Fhedzi
u na mazhuluzhulu zwavhukuma. A thi mu ḓivhi. A thi athu u
mu vhona, vhutshiloni hanga. Fhedzi Mudzimu vha a mu ḓivha,
nahone u a limuwa zwino uri u kha vhukwamani na Tshiṅwe
tshithu. Wo vha u tshi khou rabelela hafho iṅwe thaidzo. Mbuno
ya uri u ralo, u nga si tsha dzula u fhirisa madekwana a ṋamusi.
U khou teya u ṱutshela muṱangano. U khou humbula nga ha u

ya hayani hau, matshelo. A u bvi fhano, kana California a u bvi
hone. U khou ya vhubvaḓuvha ha fhano. U khou ṱuwa nga muya.
U khou humbula, u ṱuwa nga muya. U bva Oklahoma. Ee. Izwo
ndi zwone.
237 U kha nyimele ya u fa. Wo ḓa fhano uri u rabeleliwe. A u na
garaṱa ya thabelo. Fhedzi u ya tenda uri u khou ya u fhola, arali
wa nga tou swika hafha. Izwo ndi zwone. Zwiṅwe hafhu, nyimele
yau ndi pfuko. Pfuko i kha marambo. Naa u ya tenda uri u khou
ya u fhola zwino? U a tenda uri u kha vhukwamani Nae, khaladzi
anga? Khaṅwe Mudzimu vha ḓo mmbudza uri u nnyi, zwenezwo
izwo zwi ḓo thusa naa? Arali zwo ralo, imisa tshanḓa tshau arali
u tshi tenda izwo, uri (Mudzimu) zwi ḓo u thusa. Zwoṱhe zwo
luga, Vho-Steel, vha nga humela ngei Oklahoma.

A thi ḓivhi uyomufumakadzi. A thi athu umu vhona.
238 Afha ndi mufumakadzi o dzula murahu hafha hawe. U khou
tambula nga tsinga dzo kukumuwa. Huno u na murwa hafhu
ane a vha tshidakwa, huno u khou mu rabelela. Arali a nga
tenda, a nga fhodzwa. Vho-Mason, naa vha ḓo tenda nga mbilu
yavho yoṱhe, huno vha tenda uri Yesu Kristo u ḓo vha ṋetshedza
phodzo? Vha a ralo?
239 Zwoṱhe zwo luga, zwenezwo vheyani tshanḓa tshaṋu kha
mufumakadzi o dzulaho tsini haṋu henefho, u khou rabelela
munna wawe ane ho ngo tshidziwa. Mudzimu vha ḓo tendela
phodzo.

Kha ri rabele.
240 Mudzimu vha funeaho, ndi a rabela uri Vha tendele idzo
phaṱhutshedzo khae. Ifha uyo musadzi lutamo lwa mbilu yawe,
Murena. Lutendo lwawe lu tsini na Vhone, lwo Vha kwama.
Huno ndi a rabela, Khotsi, uri Vha thuse, nga Dzina ḽa
Yesu. Amen.
241 Zwino tendani nga mbilu yaṋu yoṱhe, uri ni ḓo zwi
ṱanganedza. Naa ni ḓo ralo? Zwoṱhe zwo luga. Mudzimu vha ni
fhaṱutshedze.
242 Naa u ya tenda uri munna wau u khou ya u tshidziwa,
mufumakadzi? Naa u ya tenda nga mbilu yau yoṱhe? Imisa
tshanḓa tshau, u ya ralo.
243 Hu vhonala u nga hu na zwo raloho, phanḓa hanga, musadzi
a lemelaho zwavhukuma. Khoyo u ya dzula. U ya ntenda sa
ane a vha mulanda wa Mudzimu? U ya ntenda sa ane a vha
mulandawaMudzimu?U ya ralo. Zwoṱhe zwo luga. A thi u ḓivhi.
Zwine thaidzo yau ya vha zwone, ndi thanga. U khou thoma
u lemela u fhira tshikalo. Wo no ya ha dokotela, o ri a hu na
zwine a nga ita ngazwo, fhedzi hoyo o vha a dokotela wa kha
ḽifhasi. Ni a vhona? Waṋu…Wo no pfesa vhuṱungu vhunzhi. Wo
xelelwa nga munna wau. A u bvi fhano. U bva zwavhukuma
ngei Arkansas. U khou ṱoḓa mushumo, nawo-vho, huno a u

wani mushumo. Wo vha u tshi khou ofha uri, tshiṅwe tshithu,
uri a u nga vhidzelelwi. Fhedzi lutendo lwau zwino lwo kwama
Mudzimu. Khaladzi anga, tshimbila, u tende. Mudzimu vho u
ṋeyamushumo, vho u ṋeya lutamo lwambilu yau.
244 Mudzimu vha sumbedza Ipfi Ḽavho sa ḽa ngoho. Naa ni ya
tenda izwo sa zwo raloho? [Tshivhidzo tshi ri, “Amen.”—Mudz.]
Zwino ndi khou ṱoḓa ni tshi rabela na nṋe hafhu.
245 Khotsi, Mudzimu, Vha Mudzimu muthihi ane a sumbedza.
Musi Vha tshi ri, “Musidzana ho ngo fa, o tou eḓela,” zwenezwo
Vha teya u zwi sumbedza. Zwino, Wo fulufhedzisa, uri phanḓa
ha u ḓa ha tshifhinga tsha vhufhelo, uri Murwa wa muthu u ḓo
ḓidzumbulula Ene muṋe nga nḓila nthihi ye A ita ngei Sodoma.
Wo zwi fulufhedzisa, Murena. Zwino Wo ḓa kha ḽifhasi, nga
tshivhumbeo tsha Muya Mukhethwa, huno wa dzhena vhukati
hashu, madekwana a ṋamusi, riṋe vhathu vha tendaho, nahone
wo zwi fulufhedzisa. Wo sumbedza Ipfi Ḽau sa zwe Wa ita ḽiya
ḓuvha. Murena, a ri tsha ṱoḓa iṅwe tsumbo. U vhukati hashu.
Ri a U funa. Huno ri a limuwa uri itshi ndi tshiga tsha u fhedza
phanḓa ha u Vhuya Hau, u ya ngaMaṅwalo. Huno mirunzi yoṱhe
na zwifanyiso a zwi zwifhi. Zwi teya u vha zwone-zwone.
246 Ngauralo ri a rabela, Khotsi, sa musi vhana Vhau vha tshi
ḓa uri vha rabelelwe, uri muṅwe na muṅwe a fhodziwe. Ngavhe
hu sa vhi na muthu a lwalaho ane a ḓo sala vhukati hashu,
magumoni a ino tshumelo ya phodzo. O Mudzimu vha funeaho,
naa U ḓo ralo u tendela nḓodzo Yau i tshi vha kha vhathu Vhau
zwavhuḓi, uri muṅwe namuṅwewavho a fhole?
247 Huno arali hu na vhaṅwe hafha, ane ha athu u vha ṅwana
Wau, huno nṱha ha mutheo wa hezwi zwithu, uri…Vho pfa Ipfi
nahone vha vhona zwithu zwi tshi iteya, zwo sumbedzwa hu tshi
tevhedzwa luṅwalo luthihi, huno Ane Wa vha ene na zwine Wa
vha zwone, U fhano.
248 Huno, Murena, naa U ḓo ralo—naa U ḓo ralo u fhaṱutshedza
mazwifhi? Ngamini, na luthihi, Murena. Fhedzi Wo fulufhedzisa
u fhaṱutshedza Ipfi Ḽau, huno a Ḽi nga vhuyi lwa fhedzi. Ḽi ḓo
vuledza hezwo zwe Ḽa vha ḽo fanela u ri ḽi ralo. Huno zwino Wo
ita izwo phanḓa hashu, madekwana a ṋamusi, seli ha murunzi
muṅwe na muṅwe wa thimathimo.
249 Huno na ṱhoho dzashu dzo kotamiswa, naa hu na vhathu
afha vha sa athu u vhuya vha ranga u tenda, vhane vha ḓo tama
u imisa tshanḓa tshavho? Ṱhoho dzaṋu dzo kotamiswa, itanu
imisa tshanḓa tshaṋu. Huno ni ime nga milenzhe yaṋu, huno ni
ri, “Zwino ndi a tenda, nga mbilu yanga yoṱhe. Huno ndi khou
ṱoḓa u ṱanganedza Yesu Kristo, zwino henefha.” Naa ni ḓo ralo,
muthu u fhio na u fhio, muthu ufhio na ufhio a re fhano, a sa athu
u ṱanganedza Kristo, nahone a khou ṱoḓaho u zwi ita nga tshino
tshifhinga? A thi nga ni vhudzi…Ni ye kha tshivhidzo tshaṋu
tsha u ḓikhethela. Fhedzi ndi khou ni humbela u ṱanganedza

Yesu Kristo musi ni…A ni nga vhuyi na vha tsini Hawe u swika
ni tshi Mu vhona kha muthu musi A tshi vhuya kha muvhili
Wawe u vhonalaho u bva Ṱaḓulu. Naa ni ḓo ralo zwino u Mu
ṱanganedza arali ni sa athu u zwi ita?
250 Nṱha ha mutheo wa u vhona hu si na we a ima hafha,
ndi a tenda uri vhoinwi noṱhe no dzivhuluwa, vhathu vha
ṱalukanyaho, na u limuwa zwine na khou ita. Arali no dzula
henefho fhasi ha hezwi, ni elelwe, “Arali ni tshi Ntshona phanḓa
ha vhathu, Ndi ḓo ni shona phanḓa ha Khotsi Anga.” Ho
vha hu na muṅwe muthu o imaho, khaṅwe, ee, kha havha
vhathetshelesi, murahu.
251 Mudzimu vha funeaho, havho vha nga ralo, nṋe ndi sa
zwi vhone, avho vho imaho, vha khou ṱoḓa u ṱanganedza Iwe.
Vha a limuwa, Murena, uri hezwi a zwo ngo itiwa u swika
tshino tshifhinga, huno zwino U ya zwi khwaṱhisedza na u
zwi sumbedza uri zwo ralo. Ndi a rabela, Khotsi, uri mbiluni
dzavho, izwo zwi so ngo ḓoweleyaho zwo tshimbilaho nga tshino
tshifhinga…Ri zwi ḓivha hani fhedzi uri uyu ndi muthu wa
u fhedzisela u dzhena ngomu? Hezwi hu nga vha magumo a
Los Angeles. Hoyu u nga vha muya wa u fhedzisela une wa
ḓo bebelwa kha Muvhuso. A ri ḓivha uri ndi lini hune itsho
tshifhinga tsha ḓo bvelela. Huno musi tshi tshi ralo, muṋango
u ḓo valiwa, Muvhili u ḓo vha wo fhelela. A u nga vhi Muvhili
wo ṱangananaho kana Muselwa o ṱangananaho. U ḓo tou vha u
na miraḓo minzhi ye madzina ayo o vha a kha Bugu ya Ngwana
ya Vhutshilo u bva mutheoni wa shango, ane Yesu o ḓa u dzhia,
sa Adamu, a tshimbila u ya henefho uri a tshidze mufumakadzi
wawe. Ndi a rabela, Mudzimu, uri U vha ṱanganedze zwino
MuvhusoniWau. Vha zwanḓani Zwau. Shumana navho,Murena,
ndi rabela nga Dzina ḽa Yesu. Amen.
252 Mudzimu vha fhaṱutshedze muṅwe na muṅwe waṋu we a
ima. A tho ngo zwi ḓivha uri vhaṅwe vhaṋu vho ima. Vhaṅwe
vho ima murahu, vhaṅwe nṱha kha baḽikoni. Zwino ndi khou
ṱoḓa ni tshi nnyitela tshithu tshithihi. Ndi a humbelampfeseseni.
Ṱanganani na vhaṅwe vhashumeli hafha huno ni ambe navho,
murahu ha musi tshivhidzo tshi tshi bva. Naa ni ḓo ralo? Ni so
ngo zwi tendela zwa kundelwa. Arali ni sa athu u lovhedzwa nga
ndovhedzo ya Tshikriste, tevhelani nga u ita zwenezwo, huno ni
dzule no imisela zwanḓa zwaṋu nṱha u swika ni tshi ṱanganedza
Muya Mukhethwa.
253 Zwino, huno vhathu vhanzhi vha na garaṱa dza thabelo
hafha. Ri khou ya u vha humbela uri vha ime, huno vha ḓe nṱha
hafha, huno ndi a kholwa vha fhire nga hafha. Kani ndi ḓo tou
teya u ḓa…[Muṅwe muthu u ri, “Hai.”—Mudz.] A thi nga koni.
[“Iḓani nga heyi thungo hafha.”] U bva kha heyi thungo hafha, ni
nga tshimbila nga kha heyi nḓila, kha heyi thungo, vhathu vha
na garaṱa dza thabelo.

254 Huno arali hu na muṅwe wa vhoinwi ane a teya u ṱuwa,
ndi…Ndo lenga. Ndi humbela pfarelo. Ndi ḓo lingedza u ita
zwa khwiṋe vhusiku ha matshelo. Ngei…ndi miniti dza fumi
u bva kha iri ya vhufumi, nga watshi kha luvhondo. Ndi a
livhuwa zwihulu nga u dzhenelela haṋu madekwana a ṋamusi,
huno ngavhe Mudzimu wa Ṱaḓulu a tshi ni fhaṱutshedza. Arali
ni tshi ḓo tama u dzula na vhonamudubawa thabelo, ni dzula no
ṱanganedzwa. Fhedzi ri khou ya u thoma u rabelela vhalwadze
zwino, huno a thi ṱoḓi u ni fareledza nga nnḓa ha musi ni tshi
khou ṱoḓa u dzula. No tendelwa u ṱuwa nga Dzina ḽa Murena
Yesu. Ngavhe mulalo wa Mudzimu u tshi ṱuwa na inwi nahone
u ni fhaṱutshedze, huno u ni fhe vhuawelo mivhilini yaṋu,
vhusiku hoṱhe, huno u ni fhe mutakalo wa vhuḓi uri ni kone u
vhuya murahu hafhu vhusiku ha matshelo. Mudzimu vha vhe na
inwi zwino.
255 Huno tendelani havho vha na garaṱa dza thabelo vha ime u
itela thabelo zwino, sa shango nga vhuphara ri rabelela vhathu.
Zwino ri khou ṱoḓa ni tshi ḓivha, zwino, vhoinwi no imaho na
garaṱa ya thabelo, naa hu na u timatima vhutshiloni haṋu? Naa
hu na huṅwe u ralo, mpfareleni, tshiṅwe tshivhi vhutshiloni
haṋu tshine a ni ngo tshi bula? Arali tshi hone, ntendeleni ndi
ni vhudzise hezwi. Ni so ngo ḓa kha muduba wa thabelo na
tshivhi tshi so ngo bulwaho mbiluni yaṋu. Ngauri, ni teya u
ralo…Hovhu ndi vhurotho ha vhana, ni a vhona. Huno arali ni
si Mukriste, kumedzani vhutshilo haṋu kha Kristo, kha muduba
wa thabelo, zwenezwo ni ḓe. Ndi zwa vhatendi. Naa ni ḓo ralo?
Mu ṱanganedzeni u ranga sa Mutshidzi waṋu, huno zwenezwo ni
kone u ḓa kha puḽatifomo, uri ni rabeleliwe.
256 Zwino ndi khou ya u rabelela muthu muṅwe na muṅwe; hu
si u vha fhira, sa luṅwe lushaka lwa maitele. Ri tshivhidzoni
zwino. Ndi elekanya uri Khaladzi Wyatt o ri ṋeya mbuno ya uri
ri dzule huno ri rabele. [Muṅwe muthu u ri, “Ee, vhusiku haṱhe,
u ya nga hune na funa.”—Mudz.] Ri nga dzula u ya nga hune ra
funa. Huno ndi livhuwaKhaladziWyatt na tshigwada hafha, nga
u ri tendela ra ita izwo. Mudzimu vha mu fhaṱutshedze. Munna
wawe wa u luga o ima kha ino puḽatifomo, a rabelela vhalwadze,
u swika a tshi lovha, u ya nga hune nda ḓivha, sole ḽa vhukuma
ḽa tshifhambano. Huno zwino ndi khou lingedza u isa phanḓa na
u ita zwithu zwithihi, fhaṱutshedza havha vhathu.
257 Huno zwino ndi rabela uri muṅwe na muṅwe waṋu a fhire
nga hafha…A ni teyi u bula tshithu na tshithihi tshine na ṱoḓa
u ralo. A ni teyi u amba tshithu na tshithihi tsho khakheyaho kha
inwi. Itanu ḓa huno ni ntendele ndi ni rabelele, huno ni tende.
258 Naa ni a tenda uri Mudzimu o nthuma uri ndi ite izwi?
Imisani tshanḓa tshaṋu. Elelwani zwe Muruṅwa wa Murena a
amba? “Arali wa ita uri vhathu vha u tende, ivha na vhungoho
musi u tshi rabela, a hu na tshithu tshine tsha ḓo ima phanḓa ha

thabelo.” Huno ni a ḓivha uri izwo ndi ngoho. Zwo sumbedziwa,
hafha na hafha.
259 Zwino ndi khou ya u humbela uri Khaladzi ashu Rose, arali
a tshi ḓo ralo, u tamba ulwo, Nga U Tenda Fhedzi, kana, Ṅanga
Khulu Zwino I Tsini, kana luṅwe-vho.
260 Ndi khou ṱoḓa muṅwe na muṅwe wa vhoinwi zwino a tshi
vha kha—kha vhuḽedzani na nṋe. Ni ḓo ralo, na inwi-vho,
vhoinwi vhathu ni si ho kha muduba wa thabelo, naa ni ḓo vha
ni tshi khou rabelela avha vhathu? Zwo luga, vha fulufhedziseni
zwenezwo, nga u imisa tshanḓa tshaṋu, “Ndi ḓo vha ndi tshi
khou rabela, ni a vhona. Roṱhe ri ḓo vha ri tshi khou rabela.”
Zwoṱhe zwo luga. Ee.
261 Ndi tama uri ni ralo, arali ni tshi khou teya u ṱuwa,
tshimbilani nga u ṱavhanya zwino, uri vha si thithise musi ri
tshi rabela.
262 Naa ni a tenda uri zwi ḓo fhela zwino, khaladzi? [Khaladzi u
ri, “Nga mbilu yanga yoṱhe.”—Mudz.]
263 Mudzimu vha funeaho, ndi vheya zwanḓa zwanga kha
khaladzi anga, ndi tshi linga maṱhupho a muvhili wawe. Nga
Dzina ḽa YesuKristo, ngavhe a tshi mu ṱutshela. Amen.

Ni fhaṱutshedzeye, khaladzi.
264 Ni a tenda nga mbilu yaṋu yoṱhe? Zwivhi zwaṋu zwoṱhe zwo
buliwa?No ralo, u ya nga hune nda ḓivha, no lugela u ṱanganedza
phodzo yaṋu?
265 Mudzimu vha funeaho, ndi vheya zwanḓa zwanga kha
khaladzi anga, nga Dzina ḽa Murwa Wavho, Yesu Kristo, nahone
ndi a humbela uri maṱhupho a muvhili wawe a ṱuwe, nga Dzina
ḽa Yesu. Amen.
266 Zwivhi zwoṱhe zwo buliwa, huno no lugela phodzo yaṋu? Ni
a tenda, murathu? [Murathu u ri, “Ndi a tenda nga mbilu yanga
yoṱhe.”—Mudz.]
267 Mudzimu vha funeaho, ndi vheya zwanḓa zwanga kha
murathu wanga, sa musi ri tshi zwi ḓivha uri Vha hone fhano,
Murena. Ndi a rabela uri Vha mu fhodze, nga Dzina ḽa Yesu
Kristo. Amen.
268 Zwivhi zwoṱhe zwo buliwa? Hai, a u koni u pfa. [Mukomana
Branham u amba nga u ongolowa nahone zwavhuḓi nga nṱhani
ha vhudzinganḓevhe ha khaladzi—Mudz.] Naa u ya tenda uri
u ḓo pfa? [Khaladzi u ri, “Ndi a tenda. Fhedzi ndo vha
dzinganḓevhe.”] U a tenda.

Musadzi ndi dzinganḓevhe zwino. Ri khou ya u rabela hafha.
269 Mudzimu vha funeaho, ndi a rabela uri Vha fhodze khaladzi
ashu, huno u bvise uvhu vhudzinganḓevhe khae. O dzula kha
shango ḽo valeaho, hune ha koni u pfa. Ndi a rabela uri Vha mu
fhe phodzo yawe, nga kha Dzina ḽa Yesu.

270 Ndi khou ya u humbela vhathu uri ni ise phanḓa na u
kotamisa ṱhoho dza vhoinwi, lwa miniti. Ndi khou ṱoḓa u vhona
uri ho iteya mini khae. Zwino, ndi a humbela, nga Dzina ḽa Yesu
Kristo, hu so ngo vha na a no vusa ṱhoho yawe kanamaṱo. Zwino,
a ni teyi u ita izwo u swika ndi tshi ni vhudza uri ni ralo.
271 U ya kona u mpfa zwino? [Khaladzi u ri, “Dziṅwe
tshanduko.” Mukomana Branham o vhanda zwanḓa zwawe
luthihi. “Ndi a kona u u pfa.”—Mudz.] U yampfa? [“Vhaṅwe.”] U
ya pfa? U ya kona u pfa zwino. [Mukomana Branham u vhanda
hafhu.] Ni a vhona? Ni a pfa uyo muungo?
272 Zwino u ya tenda nga mbilu yau yoṱhe. U ḓo ralo? Huno u a
tenda, huno Mudzimu vha ḓo ita uri u fhole lwo khunyelelaho.
U ralo. Ndo tou rabela nahone nda vheya zwanḓa zwanga kha
nḓevhe dzawe, huno u ri u a kona u pfa tshiṅwe tshithu. Zwoṱhe
zwo luga, itou ṱuwa, u tende uri u khou ya u pfa lwo fhelelaho,
huno u ḓo pfa.
273 Naa zwivhi zwoṱhe zwo buliwa, khaladzi? [Khaladzi u ri,
“Ee.”—Mudz.] Wo lugela phodzo yau? [“Ee.”]
274 Mudzimu vha funeaho, ndi vheya zwanḓa zwanga kha
khaladzi anga, ndi tshi ḓivha uri ngomu hashu a hu na tshithu
tshivhuya, kha riṋe vhaṋe. Fhedzi ri a zwi ḓivha uri ri Vhakriste,
vho bebiwaho nga Muya wa Mudzimu. Huno ri vheya zwanḓa
kha khaladzi ashu nahone ra mu humbelela phodzo yawe, nga
Dzina ḽa Yesu Kristo. Amen.
275 Zwino ni a tenda uri ni khou ya u fhodziwa? [Khaladzi u ri,
“Zwo luga!”—Mudz.] Zwoṱhe zwo luga, zwino no—no fhodziwa.
[“Ee!”] Heyo ndi yone nḓila ya u zwi ita. Izwo ndi zwone.
Ndi zwone.
276 Zwivhi zwoṱhe zwo buliwa? [Khaladzi u ri, “Ee, muṋe
wanga.”—Mudz.] Hunowo lugela phodzo yau? [“Ee.”] U ya tenda,
nga u vheiwa zwanḓa, uri Mudzimu Ane a ḓivha mbilu dza
vhathu, u ḓo u fhodza? [“Ndi a ralo.”]
277 Khotsi ashu wa Ṱaḓulu, ndi a rabela uri Vha fhodze khaladzi
ashu, musi ri tshi vheya zwanḓa zwashu khae nahone ra humbela
ngaDzina ḽa YesuKristo uri Vhamu fhodze. Amen.
278 Hu ita hani? Zwo tou ralo, u ya zwi ḓivha uri ndi a ḓivha
zwo khakheyaho kha iwe. [Khaladzi u ri, “Ee.”—Mudz.] Fhedzi
a thi khou sokou zwi amba; ngauri, u ya ralo, zwi ḓo—zwi ḓo
sokou ya phanḓa na u ya phanḓa. [“Zwoṱhe zwo luga.”] Fhedzi
arali wa ralo…Naa zwivhi zwoṱhe zwo buliwa? [“Ee, muṋe
wanga.”] Huno u ya tenda uri Mudzimu vha ḓo u fhodza? [“Ee,
muṋe wanga.”] Naa u ya tenda uri vhulwadze ha marambo…
ndo zwi amba.
279 Mudzimu vha funeaho, ndi a rabela uri Vhamu thuse nahone
vhamu fhodze. Zwi tendele, nga Dzina ḽa Yesu.

A u nga vhi tshihole. Tshimbila, u tende ngambilu yau yoṱhe.

280 Naa u ya tenda uri Mudzimu vha ḓo u fhodza? [Khaladzi u ri,
“Amen.”—Mudz.] Zwivhi zwoṱhe zwo buliwa nahone wo lugela
phodzo yau? U ya tenda uri muṱanawau u ḓo fhola?
281 Khotsi vha funeaho vha Ṱaḓulu, ndi a rabela uri Vha mu
fhodze nahone vha mu ite uri a luge. Nga Dzina ḽa Yesu Kristo,
ngavhe zwi tshi ralo. Amen.

Mudzimu vha ni fhaṱutshedze, khaladzi. Tshimbila, ni tshi
tenda zwino.
282 Naa zwivhi zwoṱhe zwo buliwa, khaladzi, wo lugela
phodzo yau?
283 Mudzimu vha funeaho, zwivhi zwawe, u ri, zwo buliwa. Ndi
vheya zwanḓa zwanga kha uno musadzi, nga Dzina ḽa Yesu
Kristo, ndi mu humbelela phodzo yawe. Amen.
284 Naa zwivhi zwau zwoṱhe zwo buliwa? U teya u vha wo luga,
u khou lwala nga maanḓa, u ya ḓivha izwo. U ya ḓivha uri ndi
a ḓivha zwo khakheyaho kha iwe. Huno naa u ya tenda uri
Mudzimu vha ḓo u fhodza, u fhodza mbilu yau nahone vha u
ite uri u fhole lwo khunyelelaho?
285 Mudzimu vha funeaho, ndi a rabela ngaDzina ḽa YesuKristo,
uri Vha mu fhodze nahone u vha ite uri vha luge. Ngavhe hezwi
zwi tshi mu ṱutshela, Khotsi, ngaDzina ḽa Yesu. Amen.

Mudzimu vha u fhaṱutshedze zwino. U so ngo timatima.
Tshimbila, u tshi tenda.
286 Zwivhi zwo buliwa zwoṱhe?Wo lugela phodzo yau?
287 Khotsi wa Ṱaḓulu vha funeaho, ndi vheya zwanḓa zwanga
kha khaladzi ashu. Nga Dzina ḽa Yesu Kristo, ngavhe a tshi
fhodziwa. Amen.

U so ngo timatima. Tshimbila, u tshi tenda.
288 Zwivhi zwoṱhe zwo buliwa, wo lugela phodzo yau?
289 Khotsi wa Ṱaḓulu vha funeaho, ndi a rabela uri Vha fhodze
murathu washu, vha mu ite a luge. Zwi tendele, Khotsi. Ndi
vheya zwanḓa zwanga khae, u itela ino ndivho, ngaDzina ḽa Yesu
Kristo. Amen.

Mudzimu vha u fhaṱutshedze. Ndi a zwi tenda nga mbilu
yanga yoṱhe.
290 Naani khou tenda zwino, khaladzi? Zwivhi zwau zwoṱhe zwo
buliwa nahone wo lugela phodzo yau?
291 Mudzimu vha funeaho, ndi vheya zwanḓa zwanga kha
khaladzi anga, nga Dzina ḽa Yesu Kristo, ngavhe a tshi fhodzwa
u itela vhugala Havho. Amen.
292 Zwino tshifhinga tshinzhi sa izwo, u tou kwama fhedzi, sa
vhunga Yesu o ri, “Hezwi zwiga zwi ḓo tevhele avho vhane
vha tenda. Arali vha vheya zwanḓa zwavho kha vhalwadze.”
Ndo thoma u vhona, kha miṱangano, uri zwi dzhiya ndango

lwa phesente dza fuṱhanu u fhira zwine zwa ita musi ni tshi
vhidzela vhathu kha muduba, na ita zwa u ṱalukanya, ngauri
ni tou swikelela vhaṱuku. Huno, nga heyi nḓila, hu na vhanzhi
vhane vha fhodziwa.
293 Naa no bula zwivhi zwaṋu zwoṱhe zwa u sa tenda na zwiṅwe
zwoṱhe? Ni a tenda zwino uri ni khou ya u fhola? [Khaladzi u ri,
“Ee, huno o phuluswa.”—Mudz.]
294 Mudzimu vha funeaho, ndi a rabela uri Vha fhodze khaladzi
ashumusi ndi tshi mu fara nga zwanḓa nahone nda humbela nga
Dzina ḽa Yesu Kristo u itela phodzo yawe. Amen.

Mudzimu vha ni fhaṱutshedze, khaladzi.
295 Naa ni a tenda zwino? [Khaladzi u ri, “Ee.”—Mudz.] Zwivhi
zwoṱhe zwo buliwa? [“Ee.”]
296 Mudzimu vha funeaho, ndi vheya zwanḓa zwanga kha
khaladzi ashu, nga Dzina ḽa Yesu Kristo, u itela phodzo
yawe. Amen.

Mudzimu vha ni fhaṱutshedze, khaladzi.
Zwi vhonala sa tshithu tshiṱuku zwavhukuma, fhedzi ndi

Mudzimu Vhe vha zwi fulufhedzisa.
297 Zwivhi zwo buliwa?
298 Mudzimu vha funeaho, ndi a rabela uri Vha fhodze hoyu
khaladzi ashu. Sa musi ndi tshi vheya zwanḓa khae nga Dzina ḽa
YesuKristo, ngavhe a tshi ṱuwa nahone a fhola. Amen.
299 Zwivhi zwo buliwa?
300 Mudzimu vha funeaho, ndi a rabela uri Vha fhodze khaladzi
ashu, sa musi ndi tshi vheya zwanḓa khae, nga Dzina ḽa Yesu
Kristo. Amen.
301 Zwino sa musi ni tshi ḓa na mashumele, ngavhe zwi tshi
kwama tshanduko, zwi ḓo mbo ḓi shuma.
302 Zwivhi zwo buliwa? [Khaladzi zwenezwo a fhindula—Mudz.]
Wo lugela.
303 Mudzimu vha funeaho, ndi a rabela uri Vha mu fhodze
nahone vha ite uri a luge, ngaDzina ḽa YesuKristo. Amen.

Mudzimu vha ni fhaṱutshedze, khaladzi.
304 Zwivhi zwoṱhe zwo buliwa? [Khaladzi u ri,
“Zwoṱhe.”—Mudz.]
305 Mudzimu vha funeaho, sa musi uyu musadzi a tshi
nndavhelesa maṱoni, ndi a tenda izwo. Ndi a rabela uri Vha mu
fhodze, nga Dzina ḽa Yesu.
306 Itanu mu ḓisa, no ralo, khaladzi? U khou tou mu ḓisa?
Zwoṱhe zwo luga. [Khaladzi u ri, “O pofula, nae-vho.”—Mudz.]
U ya tenda, khaladzi, uri Mudzimu vha ḓo u fhodza? [Khaladzi
wa bofu u ri, “Ndi a tenda uri Mudzimu a nga ita uri ndi vhone
hafhu.”] Mudzimu vha u fhaṱutshedze.

307 Khotsi vha Ṱaḓulu, Vha dzulela u vha wa khathutshelo kha
mabofu, na kha vha na ṱhoḓeya. Zwino vho vhona zwe Wa ita
madekwana a ṋamusi. Ngauralo ri a tenda,Murena, hetshi tshiga
tshihulu tsha u fhedza tshi tshimbilaho vhukati hashu zwino.
Ndi humbela u vhona ha hoyu musadzi wa bofu uri hu ḓe khae,
nga Dzina ḽa Yesu Kristo. Amen.
308 [Enewe a vha o pofula, u ri, “Ndi aU livhuwa, Yesu.”—Mudz.]
Zwino, ri ḓivhadze zwino. Zwi ḓivhadze. [“Ndi ḓo ralo!”]
309 [O ḓisa khaladzi wa bofu, khumbelo ya thabelo—Mudz.] Oo,
ee, u ya tenda uriMudzimu vha ḓo u fhodza? [“Haḽeḽuya!”]
310 Khotsi wa Ṱaḓulu vha funeaho ndi vheya zwanḓa zwanga
kha khaladzi ashu na u humbela uri Vha mu fhodze, nga Dzina
ḽa Yesu Kristo. Amen.
311 Mudzimu vha ni fhaṱutshedze, khaladzi. Kha ri pfe uri zwo
iteya hani—zwo iteya hani uri u zwi kone.
312 Naa u ya tenda, khaladzi? [Khaladzi u ri, “Ee, ndi a
ralo.”—Mudz.]
313 O Khotsi wa Ṱaḓulu vha funeaho, ndi rabelela khaladzi
ashu, ndi tshi fulufhela uri Vha ḓo mu fhodza zwino. Ndi vheya
zwanḓa zwanga khae, nga Dzina ḽa Yesu Kristo.

Zwino tendani. Izwo ndi zwone. Tshimbilani, ni tshi tenda.
314 Naa ni a tenda, murathu? [Murathu u ri, “Ee.”—Mudz.]
Zwivhi zwoṱhe zwo buliwa?
315 Mudzimu vha funeaho, ndi a rabela uri Vha fhodze murathu
washu nahone vha mu ite uri a luge, nga Dzina ḽa Yesu
Kristo. Amen.
316 Ni a tenda, khaladzi?
317 O Mudzimu, ndi rabela uri zwi ralo, nga Dzina ḽa Yesu
Kristo, nga u ḓiṱukufhadza, nga u ḓifhelela na vhulenda ha ino
awara, ngavhe Muya Mukhethwa u tshi ita uri uno musadzi a
fhole. [Khaladzi u ri, “Huno ndi a rabela, rabelelamurwawanga.
A thi athu u mu vhona lwa miṅwaha ya fumbili.”—Mudz.] Ndi
rabela uri Mudzimu vha rumele murwa wau kha iwe, khaladzi,
a funeaho. Mudzimu vha u fhaṱutshedze.
318 Khotsi vha funeaho, ndi rabelela khaladzi ashu. Kha
vhuḓifheleli ha Muya Mukhethwa, ngavhe Vha tshi ḓa zwino
nahone vha fhodza khaladzi ashu, ngaDzina ḽa Yesu. Amen.

Ni fhaṱutshedzeye, khaladzi.
319 Mudzimu vha funeaho, ndi rabelela murathu wanga, sa musi
o ima hafha nahone ndi vheya zwanḓa zwanga khae, huno nda
mu humbelela phodzo yawe, nga Dzina ḽa Yesu.
320 Ni fhaṱutshedzeye, murathu wanga. [Murathu u ri,
“Mudzimu vha u fhaṱutshedze.”—Mudz.] Zwoṱhe zwo luga.

Mutukana muṱuku?

321 Mudzimu vha funeaho, ndi vheya zwanḓa kha uyu muṱuku,
ndi a mu fhaṱutshedza nga Dzina ḽa Yesu Kristo, u itela
phodzo yawe.
322 Ni a tenda zwino, khaladzi? [Khaladzi u ri, “Ee.”—Mudz.] U
khou ṱoḓa u rabelelwa-vho?
323 Mudzimu vha funeaho, ndi amu rabelela,musi ndi tshi vheya
zwanḓa khae. Zwino, hoyu ndi mushumo Wavho, hezwo ndi zwe
Vha amba uri ri ite, “Hezwi zwiga zwi ḓo tevhela avho vhane vha
tenda. Arali vha vheya zwanḓa kha vhalwadze, vha ḓo fhola.”Wo
zwi amba, Murena. Amen.

Zwino, O amba izwo, kani Ho ngo ralo? Zwi teya u vha nga
yeneyo nḓila, khaladzi.
324 Mudzimu vha funeaho, ndi a rabela uri Vha fhodze khaladzi
ashu nahone vha ite uri a luge, nga Dzina ḽa Yesu Kristo. Amen.
Mudzimu vha ni fhaṱutshedze, khaladzi.
325 Wo ḓa u tshi tenda, khaladzi?
326 Khotsi wa Ṱaḓulu vha funeaho, ndi humbela phaṱhutshedzo
Dzavho kha khaladzi ashu, nga u tou ṱhonifha zwe Wa amba uri
ri ite. Wo ri, “Hezwi zwiga zwi ḓo tevhela havho vha tendaho.
Arali vha vheya zwanḓa zwavho kha vhalwadze,” Wo ri, “vha
ḓo fhola.”
327 Ndi ime henefha lwa tshikhalanyana, uri ndi ambe hezwi, u
itela uri vhathu vha awelenyana, lwa tshikhalanyana. Mugoḓi o
vhuya a ri, kha nṋe, uri a zwo ngo ralo. Fhedzi, ni a vhona, O ri,
“Hezwi zwiga zwi ḓo tevhela ”
328 No u pfa Mulaedza wanga wa Mulingo, u linga Yesu. Ni
a vhona, O vhudza Noaxe, “I khou ya u na.” A i ngo na lwa
miṅwaha ya ḓana na fumbili, fhedzi yo na naho zwo ralo. O
vhudza Abrahamu uri u ḓo vha na murwa nga Sara. Ho thoma
ha fhela miṅwaha ha fumbili-ṱhaṋu. Ho ngo amba uri lini. O ri
vha ḓo vha na murwa. Ho no fhela miṅwaha ya fumbili-ṱhanu,
zwa iteya. Ni a vhona, Ho ngo amba uri lini.
329 O ri, “Thabelo ya lutendo i ḓo tshidza vhalwadze. Mudzimu
u ḓo vha vusa. Arali vha vheya zwanḓa kha vhalwadze, vha
ḓo fhola.” Naa izwo ndi zwe A amba? [Tshivhidzo tshi ri,
“Amen.”—Mudz.] Ho ngo ri vha ḓo thamutshela nṱha nahone
vha zwi ita nga nḓila yone zwenezwo. O ri, “Vha ḓo fhola.” Ni a
vhona, heyo ndi pfulufhedziso Yawe.Hezwo ndi zwine ra tenda.
330 Iḓa, khaladzi. U ya tenda uri izwo ndi ngoho? [Khaladzi u ri,
“Ee, ndi a ralo.”—Mudz.] Zwenezwo a hu na nḓila ya u ni thivhela
uri ni fhodzwe.
331 Ndi vheya zwanḓa zwanga kha khaladzi, nga Dzina ḽa Yesu
Kristo, u itela phodzo yawe. Amen.
332 Naa ni ya tenda, khaladzi? [Khaladzi u ri, “Ee.”—Mudz.]
Zwivhi zwoṱhe zwo buliwa, huno kale?

333 Mudzimu vha funeaho, ndi vheya zwanḓa zwanga kha
khaladzi, nga ṱhonifho kha mulayo Wavho, huno nda humbela
phodzo yawe, nga Dzina ḽa Yesu. Amen.
334 Ndi khou ṱoḓa vhoinwi no rabeleliwaho, ndi khou ṱoḓa ni
tshi nthusa. Ndi khou ṱoḓa ni tshi ḓivhadza, phanḓa ha musi
ino miṱangano i tshi fhela, zwe zwa iteya; huno ni tendele
vhathetshelese, vhaṅwe vhathu, vha vhone zwine zwa iteya
zwavhukuma. Khaṅwe matshelo, ḓuvha ḽi tevhelaho, kana musi,
ni tou lavhelesa zwine zwa iteya.
335 Maiḽi yanga yo sumbedza uri zwo—zwo fhambana nga
maanḓa u fhira u sokou vha litsha vha lingedza, lingani lutendo
lwavho. Ngauri, Yesu o ri, “Vho vheya zwanḓa khavho. Vho
vheya zwanḓa khavho, vha ḓo fhola.” Zwino wanani zwe A
amba. Ho ngo ri vha ḓo thamuwa nahone vha gidima nṱha-na-
fhasi ha fuḽoro. Vha nga ita izwo. Fhedzi O ri, “Vha ḓo fhola.”
Naa izwo ndi zwe A amba? Hezwo ndi zwe A amba. Hezwo ndi
zwine nda tenda. Huno U fhano zwino, Ene we a ri Ipfi ḽi fhano
u zwi ita uri zwi ralo.
336 Ni a tenda,muṋewanga? [Murathu u ri, “Amen.”—Mudz.]
337 Khotsi wa Ṱaḓulu vha funeaho, nṱha ha u bulwa ha lutendo
lwawe na u tenda, ndi vheya zwanḓa zwanga khae, nga Dzina ḽa
Yesu Kristo, u itela phodzo yawe.
338 Mudzimu vha funeaho, ndi vheya zwanḓa zwanga nṱha ha
hoyu musadzi, nga Dzina ḽa Yesu Kristo, u itela phodzo yawe.
Zwoṱhe zwo luga.
339 Khotsi vha funeaho, ndi vheya zwanḓa zwanga kha hoyu
musadzi, nga Dzina ḽa Yesu Kristo, u itela phodzo yawe. Wo ri,
“U ḓo fhola.”
340 No lugela phodzo, khaladzi?
341 Mudzimu vha funeaho, ndi vheya zwanḓa zwanga khae, nga
Dzina ḽa Yesu Kristo, uri Vha mu fhodze.
342 Zwoṱhe zwo luga, khaladzi, a funeaho, zwoṱhe zwo lugela
phodzo? Lutendo lwau zwino lwo swikelelwa, ni a tenda uri ni
khou ya u fhola?
343 Huno, Mudzimu, ndi vheya zwanḓa zwanga khae, nga u
ṱhonifha mulayo Wavho, “Kha shango ḽoṱhe, tshivhumbiwa
tshiṅwe na tshiṅwe.” Ndi vheya zwanḓa khae, nga Dzina ḽa Yesu,
u itela phodzo yawe.
344 Mudzimu vha funeaho, ndi vheya zwanḓa zwanga kha
murathuwanga, ngaDzina ḽa YesuKristo, u itela phodzo yawe.
345 Mudzimu vha funeaho, ndi vheya zwanḓa zwanga kha
khaladzi anga, ngaDzina ḽa YesuKristo, u itela phodzo yawe.
346 [A hu na tshithu kha theiphi—Mudz.] …u tsela fhasi na
luvhanḓe. Ndi tou vha ndi so ngo ṱoḓa u ni netisa. Ni ḓo fhola
arali na nga tenda izwo zwino.

347 Mudzimu vha funeaho, ndi a rabela uri Vha fhodze khaladzi
anga, nga Dzina ḽa Yesu Kristo. Amen.
348 [A hu na tshithu kha theiphi—Mudz.]…u nthusa u rabelela
havha vhathu.
349 Zwino ri na sagadugu hafha, na zwiṅwe-vho, ngomu hafha,
zwine zwa khou teya u rabelelwa. Huno ndi khou ṱoḓa ni tshi isa
phanḓa kha u rabela na nṋe zwino, zwino, hedzi phasela ṱhukhu
hafha, zwino. Ndi a zwi ḓivha uri hezwi zwi pfala sa zwi so ngo
ḓoweleyaho kha vhathu uri vha rabelele zwithu zwiṱuku sa izwi.
Fhedzi ngavhe arali ni tshi nga tou ḓa ofisini yanga, luthihi,
na tou lavhelesa. Arali ro fara vhuṱanzi kha iyi miṅwaha, ndi
a kholwa no vha ni sa ḓo vha guma kha ino puḽatifomo, vhe
vha fhodzwa nga u tou rumela hezwi zwidugu zwa thabelo sa
zwenezwi, vha dzimiḽioni vhavho, u mona na u mona na shango.
Zwino, ni ya ḓivha uri ndi mini—uri ndi mini?
350 Muṅwe muthu kha dzhiye sagadugu afho u itela uyo—uyo
muṱuku…Ni ḓo ḓivha sagadugu yaṋu, ni ḓo ralo, murathu?
Zwoṱhe zwo luga.
351 Huno ndo no vhona vhaṱuku, vhana vho holefhalaho vha tshi
fhola. Huno ni a vhona, zwine zwa vha zwone, ndi fhethu ha u
kwamana, sa zwe Oral Roberts a dzulela u zwi amba. Ndi vha
fhethu ha u kwamana. Ri a rabela. Zwino, a ri iti hezwi nga riṋe
vhaṋe, ri ita hezwi ngauri Bivhili yo ri laedza uri ri zwi ite. Roṱhe
ri a zwi ḓivha uri ndi ngoho.
352 Zwino, hu na vhathu vhanzhi vhane vha ḓolisa zwisagadugu,
na zwiṅwe. Zwo luga, zwino, ri elekanya uri izwo ndi zwone, zwo
tou ralo, fhedzi arali ra sokou…Bivhili a yo ngo ri vho “ḓolisa”
zwisagadugu.
353 “Fhedzi vho bvisa kha muvhili wa Paulo zwisagadugu.”
Zwino ni ya vhona zwe nda vha ndi tshi khou amba ngazwo?
Zwino, zwe vha vhona, maanḓa a u tshidza e a vha a kha Paulo,
nga uri vha ḓivha uri o vha a mulanda wa Mudzimu. Vho zwi
ḓivha uri Mudzimu o vha a khae. Vho zwi ḓivha uri tshiṅwe
na tshiṅwe tshine a kwama tsho vha tsho fhaṱutshedzeya. Ndi
vhangana vhane vha pfesesa izwo? I rani, “Amen.” [Tshivhidzo
tshi ri, “Amen.”—Mudz.]
354 Ni a ḓivha, ndi elekanya uri Paulo o vha a kha Luṅwalo kha
zwe a ita. Naa a ni elekanyi nga u ralo? Ni khou ṱoḓa ndi tshi
ni vhudza hune nda elekanya uri o wana hone muhumbulo wa
u zwi ita? [Muṅwe muthu u ri, “Kha Eḽisa.”—Mudz.] Kha Eḽisa,
ndi zwone. Ni a vhona, Eḽiya o ri, “Dzhiya holwu lubaḓa huno
u ye u lu vheye kha lushie.” Huno muporofita o rumela lubaḓa
ngauri o zwi ḓivha uri tshiṅwe na tshiṅwe tshine a kwama tsho
fhaṱutshedzea. O ḓivha vhuimo hawe. Ene…arali a tou ita uri
musadzi a tende zwithihi.

355 Zwino ni a vhona, zwino, Bivhili a yo ngo vhuya ya ri,
“Vha ḓo rabelela vhalwadze.” Yo ri, “Vha ḓo vheya zwanḓa kha
vhalwadze.”
356 Zwino itanu elekanya, vhathu vho zwi vhona, kha
muapostola Petro, Vhuhone ha Mudzimu vhu tshi vhonadzwa
kha hoyu muthu, u swika hune vha—vha vhuya vha vheya
vhathu kha murunzi wawe, huno vha fhodzwa. Ndi vhangana
vhane vha ḓivha uri izwo zwi Luṅwaloni? [Tshivhidzo tshi
ri, “Amen.”—Mudz.] Holwo ndi Luṅwalo sa Yohane 3:16. Ni
a vhona, Zwoṱhe ndi Ipfi ḽa Mudzimu. Zwino, vhathu, ni a zwi
ḓivha uri murunzi wamuthu a u ngo fhodza vhathu.
357 Fhedzi, lavhelesani, arali maanḓa a Mudzimu o vha a kha
muporofita, lwa miṅwaha na miṅwaha murahu ha musi o no
lovha, u swika hune muthu o faho a poswa kha muvhili wawe,
marambo awe. Muvhili wo vha u si tshe ho henefho; ho vha hu
na marambo. Huno Vhuhone ha Mudzimu ho vha hu kha hayo
marambo, u swika hune hoyomuthu o faho a vhuya vhutshiloni.
358 Zwino a ni ḓivhi uri uyo Mudzimu muthihi we a ita izwo
zwithu u fhano madekwana a ṋamusi? Kha—kha nṋe, ndi
elekanya uri ri teya u vha vhathu vho takalaho nga maanḓa kha
shango ḽoṱhe. Itanu elekanya hezwi.
359 Ndi—ndi fulufhela uri a tho ngo ṱuṱula vhathetshelesi vhanga
uri vha tende uri ndi zwithu zwine nda ita nṋe muṋe. Ni—ni
ḓivha khwiṋe u fhira hezwo. Ndi, ndi murathu waṋu, ni a vhona,
huno ndi tou vha murathu waṋu.
360 Fhedzi ndi a ḓivha, hezwi ndi a zwi ḓivha, uri Mudzimu
vha fhano. Huno ndi a ḓivha hafhu uri Vho ri ṋeya tshiṅwe
tshithu, tshine ri nga si tshi ṱalutshedze, nga Ipfi ḽa Mudzimu
fhedzi ri nga ralo, ḽi amba uri zwi teya u vha fhano nga tshino
tshifhinga. Ngauralo, tshi dovha tsha ri fha ṱhaluso ya u ḓivha
uri ri khou tshila maḓuvhani a u fhedza. Tshi ri ṋeya ṱhaluso ya
u ḓivha uri havha vhathu, havha vho khethiwaho, vhanangiwa,
vho vhidzelwaho nnḓa, vho tiwaho…
361 Zwino, heḽo ndi ipfi ḽihulwane, u tiwa, fhedzi roṱhe ri a
zwi ḓivha uri ndi ngoho. Ri a zwi ḓivha kokotolo uri Mudzimu
a si na magumo o ta zwithu zwoṱhe nga u ḓivhela phanḓa u
bva mutheoni wa shango, na Ngwana yo vhulahiwa; huno dzina
ḽiṅwe na ḽiṅwe ḽine ḽa ḓo vhuya ḽa wanala kha Bugu, ḽo vheiwa
kha Bugu phanḓa ha musi Bugu i tshi ṅwaliwa. Zwino ndi
vhangana vhane vha ḓivha uri izwo ndi ngoho? [Tshivhidzo tshi
ri, “Amen.”—Mudz.]
362 Huno Yesu o ḓa u—u rengulula havho vhe vha vha vha kha
Bugu. Kha Bivhili, Ngwana yo bva murahu ha xaraḓeni, huno ya
dzhia Bugu nahone ya vulaMapfundoYe ya vha yo pfuṋelwa nao,
ngauri O ḓa u vhila vhoṱhe vhe A vha rengulula. Ndi Murabeleli
zwino, Murabeleli u khou rabelela havho vhe A vha rengulula.

Vhoṱhe vhe madzina avho a vha o ṅwaliwa kha Bugu ya Ngwana
ya Vhutshilo, vho rengululwa.
363 Sa vhunga ndo amba zwiṅwe zwithu zwa vhuhali vhuṅwe
vhusiku…ndi khou lindela yone…hezwi zwisagadugu zwoṱhe
hafha. A thi khou tou lingedza u rera hafhu, fhedzi ndo ri ho vha
hu na maṅwa mafhungo maṱuku…ndi a fulufhela hezwi a zwi
nga pfali sa zwi ṱambuludzaho, ni a vhona. Fhedzi sa rabulasi we
a fuwa khuhu, huno a vha a si na makumba o eḓanaho, ngauralo
a dzhiya kumba ḽa goni, huno a ḽi vheya fhasi ha khuhu nahone
ya kudzela goni. Huno ḽo vha ḽi tshiṅwe tshithu tsha kale vhukati
ha khuhu, ngauri zwo vha zwi sa vhoni zwithu u fana. Fhedzi
ndi zwenezwo fhedzi zwe ḽa vha ḽi tshi kona u vhona, ho vha hu
khuhu. Ḽo tou pfa ipfi ḽithihi fhedzi, a ḽo ngo pfala sa ḽi fanaho na
ipfi ḼaḼo. Ḽo vha ḽi sa koni u ita ipfi ḽi fanaho na ḽa khuhu kana
khukwana. A ḽo ngo takalela zwine dza ḽa, sa vhunga dzi tshi
ḽa tshitumbani. Ho vha hu na tshiṅwe tshithu tsho fhambanaho
ngaḽo, fhedzi a ḽo ngo ḓivha uri phambano ho vha humini.
364 Huno ḽiṅwe ḓuvha, ho vha hu na mme goni ḽe ḽa zwi ḓivha
uri ḽo kudzela makumba manzhi. Huno ho vha hu na ḽithihi ḽa
hayo makumba, ḽe ḽa vha ḽi tshi khou teya u vha murwa waḽo, ḽo
vha ḽi tshi khou ṱahela. Ngauralo ḽa ya u zwimana naḽo, huno
ḽa ḽi wana tshitumbani. Huno ḽa huwelela. Huno musi ḽi tshi
huwelela, kugonana kwa ḓivha ipfi ḽa mme. Sa vhunga Yesu o ri,
“Nngu Dzanga dzi ḓivha Ipfi Ḽanga.”
365 Ndi elekanya, vhusiku ho fhiraho, musi ndi tshi vhona
tshigwada tsha Vhabaphuthisi, Phuresibatherieni, na vhaṅwe
vhanzhi, vha nga vha vho aluswa fhasi ha khuhu. Mpfareleni,
murathu, ni a vhona. Fhedzi Mme ḽo zwi ḓivha uri Ḽi na
mufuṅwaWaḽo nnḓa huṅwe fhethu. Zwo ralo vhanna vho imaho
hafho, ndi sa khou nyadza u kanzwiwa hune vha vha naho
kha mme khuhu, na zwiṅwe zwinzhi, fhedzi zwino vho no vha
magoni, ni a vhona, vha tou fhufha u itela zwiḽiwa zwavho. Ni
a vhona?
366 Huno ndi elekanya uri tshivhidzo tshi nga zwiṅwe zwithu
zwe nda zwi vhona hu si kale, ndi tshi khou bva Tucson, kana
ndi tshi khou bva—tshi khou bva Phoenix, ndi tshi khou ya
Tucson. Ndo vhona zwithu zwi mangadzaho. Huno zwo nga zwi
a kwasha mbilu yanga, u vhona zwe zwa iteya, hani…ḽianga, ḽe
ḽa vha ḽi tshi fhufha muyani, murathu kha goni, ḽine ḽa fanyisa
tshivhidzo.
367 Huno Yehova ndi Goni. U vhidza vhaporofita Vhawe
“magoni.” Ene u Ḓivhidza, Yehova, “Goni.”
368 Fhedzi heḽi ḽianga ḽo xedza ṱhaluso yaḽo, ngauri a ḽi tsha
fhufha muyani na u zwima ṋama yaḽo nga nḓila ine ḽa teya u
ralo. Fhedzi ḽi dzula kha ḓiraṱa ya theḽefoni huno ḽa tshila sa ḽiḽa
ṋama. Ḽi—ḽi zwima vhuvhuḓa ho faho he goloi dza vhulaha, huno
ḽone na maanga a ya henefho nahone a ḽa oṱhe. Ḽi thamuwa sa

ḽianga, madzuloni a u tshimbila nga nḓila ine ḽa teya u tshimbila
ngayo. Ḽo xedza ṱhaluso yaḽo.
369 Huno ndi amba hezwi na lufuno luvhuya na ṱhonifho,
tshivhidzo tsho xedza kalesa ṱhaluso yatsho sa khaladzi goni.
Tshi dzula umona na umona.Madzuloni a u gwa kha Ipfi nahone
tsha wana arali hezwi zwithu zwi zwone, tshi lindela tshigwada
tsha ngudo ya tshikolo tsha Swondaha yo itiwaho nga tshigwada
tsha vhaṱalukanyi huṅwe fhethu, vhuṅwe vhuvhuḓa ho faho ho
vhulaiwaho huṅwe fhethu. Vhu thamuwa sa ḽianga! Mudzimu
kha vha ri thuse ri fhufhele kule na izwo.
370 Hedzi pfulufhedziso ndi dza ngoho. Hu si zwe muṅwe muthu
a amba nga Hazwo, fhedzi zweMudzimu a amba nga havho! Ndi
vha ngoho. Ndo takala zwihulu u baḓekanyiwa namagoni.

Kha ri rabele roṱhe u itela vhalwadze.
371 Khotsi wa Ṱaḓulu vha funeaho, zwo funziwa kha Bivhili uri
vho dzhiya kha muvhili wa Paulo, zwisagadugu na dzifasikoṱi,
huno madimoni a ṱutshela vhathu, huno mimuya mivhi ya vha
ṱutshela. Zwino, Khotsi, nṋe ndo ima hafha tsini na hezwi
zwisagadugu, zwi sumbedza muthu muṅwe na muṅwe a re hone.
Ndi Muvhili wa Kristo, riṋe roṱhe. Ri khou vhila, nga tshilidzi na
lufuno, uri ri fhano u imela MuselwaWawe, huno ri tshi tenda, ri
tshi baḓekana Nae kha Muvhuso Wawe. Huno ri a ḓivha uri a ri
PauloMukhethwa, fhedzi ri a zwi ḓivha uri U kha ḓi vhaYesu.
372 Huno ri a rabela uri Vha ṱhonifhe lutendo lwa havha vhathu.
Arali vho tshila murahu maḓuvhani a Paulo, ndi musi vho
pfa haya Mafhungo maḓifha mathihi, vha vhona hezwi zwithu
zwithihi. Ngauralo, vha tou vha lushaka luthihi lwa vhathu.
Vhone vha Mudzimu a sa shanduki. Ngauralo ndi a rabela,
Mudzimu vha funeaho, uri Vha ṱhonifhe lutendo lwavho, sa
zwe Vha ita vhaḽa maḓuvhani a Bivhili. Huno ngavhe maanḓa
a dimoni ḽiṅwe na ḽiṅwe, vhulwadze vhuṅwe na vhuṅwe,
maṱhupho oṱhe, o vhofhaho vhathu vhane hezwi zwisagadugu
na dziphasela hafha zwa imela, ngavhe hayo maanḓa mavhi a
malwadze a tshi vha ṱutshela.
373 Zwo ambiwa, tshiṅwe tshifhinga, uri Isiraele yo vha i tshi
khou tshimbila khamutala wamushumo, vha tshi ya shangoni ḽo
fulufhedziswaho. Huno henefhomutalani wamushumo, swina ḽa
bvelela nahone ḽa vha tingela khuḓani, huno Lwanzhe Lutswuku
lwa vha tumula khamutalawamushumo, huno khamutshimbilo
wavho. Huno Mudzimu vha lavhelesa u bva maṱaḓulu, nga kha
Khavhu ya Mulilo, huno lwanzhe lwa tshenuwa. Lwa humisa
magabelo alwo, ngauri magabelo a Mudzimu o vha a fhasi ha
lwanzhe. Huno Zwa vula nḓila u itela vhana Vhawe, vha tshi
khou tshimbila kha mutala wa ṱhonifho.
374 Zwino, Mudzimu, arali Lwanzhe Lutswuku lwo tshenuwa,
huno lwa humisela murahu magabelo alwo, lwa humisela
murahu maḓi alwo, huno lwa ṋetshedza fhethu kha vhana vha re

lwendoni vha tshimbilaho kha ṱhonifho; Mudzimu vha Funeaho,
madekwana a ṋamusi, lavhelesa fhasi nga kha Malofha a Murwa
Wau, Yesu, We a ita pfulufhedziso. Huno musi zwisagadugu zwi
tshi vheiwa kha mivhili i lwalaho ya vhathu, ngavhe maṱo a
Mudzimu a tshi lavhelesa, huno ngavhe uvho vhulwadze, uyo
diabolo, a tshenuwe nahone a bvele kule. Huno ngavhe vhathu
vha tshi fara lwendo lwa u ya kha Shango ḽo fulufhedziswaho, na
mutakalo wavhuḓi na nungo. Sa vhunga Isiraele vho tshimbila
ngei sogani, ho vha hu si na na muthu na muthihi a lwalaho
vhukati havho, kha ḽiṅwe sia. Ngavhe zwi tshi ṋetshedzwa kha
avha vhathu, Khotsi, ngauri ri rumela hezwi zwisagadugu, nga
Dzina ḽa Yesu Kristo. Amen.
375 Mudzimu vha ni fhaṱutshedze, muṅwe na muṅwe. Musi ni
tshi wana zwisagadugu zwaṋu zwino, ni tende nga mbilu yaṋu
yoṱhe. Naa ni ya tenda uri Mudzimu vha a pfa izwi? [Tshivhidzo
tshi ri, “Amen.”—Mudz.] Ni a vhona? Nṋe, ndi khou ṱoḓa u amba
hezwi. Ni so ngo ralo, ni so ngo timatima, na zwiṱuku-ṱuku. Ni
a vhona, zwi nga vhonala sa zwi so ngo ḓoweleyaho. Mpfareleni,
lwaminiti. Ni so ngo timatima, na zwiṱuku-ṱuku. Fhedzi tendani
zwino u ralo, zwe ra humbela, Mudzimu vha a ṋeya.
376 Naa ni a tenda uri Mudzimu vha fhano, u ya ḓivha
tshiphiri tsha mbilu yaṋu? Ni a ḓivha na u tenda uri uyo
ndi Mudzimu? [Tshivhidzo tshi ri, “Amen.”—Mudz.] Zwino
dzudzanyani muhumbulo waṋu, zwi nga si vhe tshiṅwe tshithu-
vho. Ni a vhona?
377 Zwino, mini-ha arali hu na matshelo ḽihulwane, miṅwahani
minzhi yo fhiraho hezwi zwi ḓo vha ḓivhazwakale. Huno musi
vhathu, kha miṅwaha i ḓaho, arali zwo vha zwi tshi khou ya
u ralo, vho vha vha tshi ḓo ḓa nahone vha ri, “Zwo luga, arali
ndo vha ndi tshi khou tshila zwenezwiḽa, ndo vha ndi tshi ḓo
vhona izwo zwi tshi iteya, mutukana, ndi zwenezwo fhedzi zwe
nda vha ndi tshi ḓo teya u ḓivha. Ndo vha ndi tshi ḓo zwi tenda na
zwenezwo!” Ni a vhona, tshithu tshithihi tshine na tenda, arali
no vha hone murahu hangei musi A tshi zwi ita zwiḽa! Elelwani,
hu kha ḓi vha Ene. Ndi Vhutshilo Hawe kha inwi. Mudzimu vha
ni fhaṱutshedze. 

